
ئیلنۆر چەڤیك

هەن������دێ لە خەڵكی كوردس������تان ڕەخنە ل������ە مام جەلال 
دەگرن لەبەر ئەوەی هەڵس������ا بە ئەنجامدانی ئەم گەشتە بۆ 
ئەنقەرە. لەگەڵ ئەوەشدا، دەبێت ئاماژە بەوە بكەین پێویستە 
ئەو ڕەخنەگران������ە ئەو ڕاس������تەیان لەبەرچاوبێت كە دەبێت 
كەسێك هەڵبستێت بە كارێك بۆ كۆتایی هێنان بە بنبەست 
گەیشتنی پەیوەندیەكانی تورك و كوردەكان و سەرەتایەكی 

نوێ دەست پێبكات.
مام جەلال خاوەنی بوێری بوو بۆ ئەنجامدانی ئەو كارە. 

پێویستە ستایش بكرێت نەك ڕەخنەی لێبگیرێت. 
ئێمە لەم س������ەردانەوە ئەوە ب������ەدی دەكەین كە ئەنقەرە لە 
ڕووی هزریەوە ناتوانێت واقیعی كوردی عێراق قبوڵ بكات 
و وەك هاوشانێك مامەڵە لەگەڵ كوردەكانی عێراقدا بكات. 

ئەمە شتێكی جێی داخە بەڵام شتێكی ڕاستیشە.
سەرۆكی پێشوی توركیا ئەحمەت نەجدەت سیزەر تەنانەت 
بانگهێش������تكردنی مام جەلالیش������ی بۆ ئەنقەرە ڕەتكردەوە. 
ئەم جارەیان س������ەرۆكی نوێ عەبدوڵڵا گویل بەس������ەر ئەم 
ئاس������تەنگە دروونیەدا زاڵ بو و بانگهێش������تی مام جەلالی 
كرد بۆ ئەنق������ەرە. بەڵام هەروەك هاوڕێ������م جەنگیز چاندار 
لە س������تونەكەیدا لە "دەیلی ڕێفرەنس" نوسیتی ئەم گەشتە 

هەوڵێكی كەم و درەنگوەخت بوو.
سەردانەكە كەم و كورتی تێدابوو.

ئەو سەردانە سەردانێكی ڕەسمی نەبوو، بەڵكو سەردانی 
كار بوو لەبەر ئەوەی ئەنقەرە ئامادەنەبوو فەرش������ی سور بۆ 
پێشوازیكردنی مام جەلال ڕابخات. دامەزراوەی سەربازی 
خوازیار نەبوو هیچ دەس������تێوەردانێك لەو سەردانەدا بكات. 
ئامادە نەبوو كە ڕێوڕەس������می حەرەس شەرەف بۆ سەرۆكی 
عێراق ئەنجام بدەن. ئەمە ب������ە لای كەمەوە هەڵەیەك بوو، 
هەروەها ئاماژەیەكی دۆستانە نەبوو بۆ خەڵكی عێراق كە 

مام جەلال سەرۆكی دەوڵەتەكەیانە. 
بەڵام هۆكاری هەمو ئەمانە ئەوەبوو كە مام جەلال كورد 
بوو. گەر س������ەكردەیەكی شیعە یاخود سوننە بوایە، ئەوا بە 

شێوەیەكی زۆر جیاوازتر پێشوازی لێدەكرا.
هەروەها ئەمە ئەو ڕاس������تیەی پیش������اندا كە لە عەقڵ و 
هزری ئەنقەرەدا ئاس������تەنگێك هەیە لە ئاس������ت كوردەكان و 

مەسەلەی كورددا. هەندێ لە كەسایەتیەكانی ناو حكومەت 
و كۆش������كی سەرۆكایەتی درك بەوە دەكەن كە ئەمە كەم و 
كورتیە و دەبێت بەس������ەریدا زاڵ بن، بەڵام هێش������تا توانا و 

دەسەڵاتیان نییە بۆ ئەوەی ئیرادەی خۆیان بسەپێنن.
بە پێی ڕاپۆرت������ەكان حكومەتی عێراق و ئەمەریكیەكان 
داوایان لە شاندەكەی توركیا كردووە لە بەغدا كە نێچیرڤان 
بارزانیش بەشێك بێت لە شاندەكە و یاوەری تاڵەبانی بكات. 

بەڵام ئەنقەرە ئەم داواكاریەی ڕەتكردەوە.
دەبێ������ت ئیدارەك������ەی بارزانی لەو ڕاس������تیە تێبگات كە 
دۆستێكی كەمی هەیە لە ئەنقەرە. كەسانی وەك ئێمەش كە 
بە درێژای ژیانیان شەڕی پەرەپێدانی دۆستایەتی و برایەتی 
تورك و كوردەكانیان كردووە، بوێرانە درێژەیان بە خەباتەكەیان 
داوە لە پێناو ئەم كێش������ەیەدا و دەنگی������ان بەرزكردۆتەوە بۆ 
ئەنجامدانی دانوستاندن لە گەڵ كوردەكانی عێراقدا. ئێمە 
ئەوەمان ڕاگەیاندووە كە مەسعود بارزانی دۆستی توركیایە 
ن������ەك دوژمنی توركیا. بەڵام ئەوەی دەمەوێت بیڵێم ئەوەیە 
كە هیچ پشتیوانیەكمان لێنەكراوە لە لایەن هەولێرەوە. بەڵام 
س������ەرەڕای ئەوەش ئێمە درێژەمان ب������ەو خەباتە داوە. دەبێت 
هەردوو دۆستی ئازیزی ئێمە مەسعود بارزانی و نێچیرڤان 

بارزانی تەقدیری ئەم كارەی ئێمە بكەن.
تاڵەبانی لەگەڵ كەس������ایەتیە تەكنوكراتەكاندا سەردانی 
ئەنقەرەی كرد نەك لەگەڵ كەس������ایەتیە سیاسیەكان. لەبەر 
ئەوە س������ەردانەكە تەرخان كرا بۆ مەس������ەلە تەكنیكیەكان و 
مەسەلە ڕاستەقینەكانی وەك ئایندەی عێراق و دانوستاندن 
لە حكومەتی هەرێمی كوردستاندا تەنها ئاماژەیان پێكرا، 

بەڵام دەستكەوتێك بەرچاویان بەدەست نەهات.
بەڵام بە لای كەمەوە مام جەلال كارێكی بوێرانەی كرد 
و ئەوەی پیشاندا كە س������ەركردەی كوردی عێراق تەنانەت 
ئەگەر وەك بەرپرسێكی باڵای عێراقیش بێت ئەوا دەتوانێت 

سەردانی ئەنقەرە بكات.
با ئومێدی ئەوە بخوازین كە ئەمە ببێتە هۆی واڵاكردنی 
دەرگای ئەنجامدانی چەن������د فۆرمێكی گفتوگۆ لەگەڵ 
حكومەتی هەرێمی كوردس������تاندا، ب������ەڵام من بە گومانم 

لەوە..

سەردانی مام جەلال بۆ ئەنقەرە

 تایبەت بە گوڵان دەینوسێت

لە كۆتاییدا مام جەلال توانیتی سەردانی ئەنقەرە بكات بە داخەوە ئەم سەردانە خۆی لە خۆیدا خراپی 
پەیوەندیەكانی تورك و كوردەكانی پیشاندا.

فەیسەڵ دەباغ

دوای ئۆپەراسیۆنە سەربازییە بێ ئەنجامەكەی توركیا، لایەنی 
س������ەربازیی و سیاسی توركیا گۆڕانێكی بەرچاوی بەخۆوە بینی، 
پێش ئەو هێرشەی سوپای توركیا بۆ سەرخاكی هەرێمی كوردستان 
هەر یەكە لە پارتەكانی گەلی كۆماری و بزوتنەوەی نەتەوەپەرست 
لەگەڵ س������وپای توركیا دژی پارتی داد و گەشەپێدان بوون، بەڵام 
دوای ئۆپەراس������یۆنەكە پەیوەندییەكان پێچەوانە بوونەوە، واتە ئێستا 
پارتی داد و گەش������ەپێدان وسوپا لە یەك سەنگەرن و پارتی گەلی 
كۆماری و بزوتنەوەی نەتەوەپەرس������تیش لە سەنگەرێكی ترن و ئەو 
دوو پارت������ەش رەخنە لە حكومەت و س������وپا دەگرن و دەڵێن بۆچی 
ئۆپەراسیۆنە سەربازییەكە وا زوو كۆتایی پێ هات و ئاماژەش بەوە 
دەكەن توركیا لەبەر هۆش������داری ئەمەریكا كۆتایی بە ئۆپەراسیۆنە 
س������ەربازییەكەی بۆ سەرخاكی هەرێمی كوردستان هێنا و داواشیان 
لە پەرلەمانی توركیا كردووە كە بۆ ساغكردنەوەی ئەو مەسەلەیە و 
تاوتوێكردنی ئەو هۆكارانەی كە بوونەتە هۆی كشانەوەی هێزەكانی 
توركیا دانیش������تنێكی بەپەلە ئەنجام بدرێ هەندێ لە میدیاكانی 
توركیاش بە پێچەوانەی پارتی داد و گەشەپێدان و سوپا لاگیری 
ئەم هەڵوێستەی پارتی گەلی كۆماری و بزوتنەوەی نەتەوەپەرست 
دەكەن و دەڵێن هەتا س������ەرۆك كۆمار و س������ەرۆك وەزیران لە سەرەتا 
ئاگاداری ئەو كشانەوەیە نەبوون بە گرۆڤەی ئەوەی رەجەب تەیب 
ئەردۆگان لەدواس������اتدا لێدوانێكی خۆی كە بۆ بڵاوكردنەوە دابویە 
میدی������اكان بە لێدوانێكی دیكەی گۆڕیەوە، هەر ئەو میدیانە پێیان 
وایە كە تەنیا كەس بە س������ەركەوتوویی لەو ئۆپەراس������یۆنە دەرچوو 

خودی بارزانی بوو.
رۆژنامەنووس������ی ناوداری توركیا پرۆفیسۆر د. یاڵچن كوچك 
دەربارەی ئەنجامی ئۆپەراس������یۆنەكە بۆ سایتی ئۆدا تیڤی توركی 
رایگەیاند: لەم ئۆپەراس������یۆنە زەمینەی توركی������ادا تەنیا بارزانی 

سەركەوتنی وەدەست هێنا.
یەش������ار بیوك ئان������ت-ی فەرمان������دەی س������وپای توركیاش لە 
كۆنگرەیەك������ی رۆژنامەوانیدا دووبارە هەرێمی كوردس������تانی بەوە 
تۆمەتبار كرد كە پەیوەندی لەگەڵ پەكەكەدا هەیە و دەربارەی ئەو 
مەسەلەیە گوتی: دەسەڵاتی هەرێمی كوردستان رۆژنامەنووسانی 
كۆكردۆت������ەوە و بردویانەتە ئەو ناوچانەی كە ئۆپەراس������یۆنەكەی 
ل������ێ ئەنج������ام دراوە، ئەوانەی دەیانگوت كە ئ������ەو ناوچانە لە ژێر 
كۆنترۆڵ������ی ئێمەدا نین چۆن توانیان ئەو رۆژنامەنووس������انە ببەنە 
ئەوێ و ئەمنیەتیان بپارێزن؟ هوش������یار زێب������اری وەزیری دەرەوەی 
عێراق پێش هەموو كەس������ێك زانی ئۆپەراس������یۆنەكە كۆتایی پێ 
دێت، باش������ە ئەو زانیارییەی لە كوێ بەدەست گەیشت و كێ پێی 
راگەیاند؟ ئایا ئەمانە ئەوە ناگەیەنن كە پەیوەندییەكی ئۆرگانیكی 

لە نێوان پەكەكە و دەسەڵاتی هەرێمی كوردستاندا هەیە؟
فەرماندەی سوپای توركیا لە دیدارێكی تردا لەگەڵ نوێنەرانی 
دەزگاكان������ی راگەیاندن������ی ئەنق������ەرەش، وێ������رای روونكردنەوەی 

وردەكارییەكانی ئەنجامدانی ئۆپەراسیۆنە سەربازییەكەی توركیا بۆ 
سەرخاكی هەرێمی كوردستان، دەربارەی ئەو هۆكارانە دوا كە بوونە 
هۆی وەرگرتنی بڕیاری كشانەوە و گوتی: ئەو ئۆپەراسیۆنە لەبەر  
كاریگەری ئەمەریكا كۆتایی پێ نەهات، ئامانجمان تەنیا ناوچەی 
 زاب بوو، پاش هێنانەدی ئامانجەكە هێزەكانی خۆمان كش������اندەوە.
بیوكانت دەربارەی ئەو پرسیارەی ئایا بۆچی توركیا هیچ هێزێكی 
لەو ناوچەیە نەهێشتەوە؟ گوتی: ئەوانەی ئەو قسانە دەكەن نازانن 
مەرج������ی مانەوەی هێز لەو ناوچانەدا چۆن چۆنە، من حەز دەكەم 
ئەو كەس������انەی ئەو قس������انە دەكەن،)24(كاتژمێر ببنە میوان لەو 

ناوچانەدا.
هەر ل������ەو كۆنگرەیەدا یەك لە رۆژنامەنووس������ان بە فەرماندەی 
س������وپای توركیای راگەیاند كە ئایا ئەو ئۆپەراس������یۆنەی س������وپا 
ئەنجامیدا لەناو رای گشتی توركیادا وەك شكست سەیری ناكرێ؟ 
بەتایبەتی ئەو س������وپایە نەیتوانی بە پێشكەوتووترین تەكنۆلۆژیای 
شەڕ و هاریكاریكردنی ئەمەریكا و ئیسرائیل ئامانجەكانی خۆی 
بپێكێت؟ لە وەڵامدا فەرماندەی سوپا گوتی: نەخێر شكست نییە و 
بە دووریشی مەزانە سوپا لە شوێنێكی تری سنوور) حەفتانین یان 

خواكورك( دەست بە ئۆپەراسیۆنێكی  دیكە بكات.
هەروەها ئەو رۆژنامەنووس������ە بە فەرماندەی س������وپای گوتی: 
دەترس������ێم دووبارە لەبەر پارە لەو ئیشەش س������وپا پاشەكشە بكات؟ 
وەك ئ������ەوەی كە تانیەل یەلماز لە نووس������ینێكدا لە)خەبەر جیلەر( 
نووس������یویەتی و دەڵێ: دوای لێدوانەكەی س������ەرۆك بوش كە دەبێ 
بە زووترین كات توركیا لە هەرێمی كوردس������تان بكشێتەوە، بانكی 
جیهانی6/2ملیار دۆلاری داوەتە توركیا ئیتر دوای ئەوە بە ماوەی 
چەند كاتژمێرێك توركیا هێزەكانی كێش������ایەوە، پرس������یار ئەوەیە كە 

ئاخۆ توركیا لەبەر پارە ئەم كارەی كرد یان نا؟
فەرماندەی س������وپای توركیا ئەمەی رەتك������ردەوە و گوتی: ئەو 
بابەتە هیچ پەیوەندییەكی بە كش������انەوەكە نەب������وو، من هەر وەكو 
گوتم هۆكارەكە س������ەربازیی بوو، ئەمە س������ەرەڕایی هۆكاری تر، 
لێت������ان ناش������ارمەوە بارزانی زۆر بە جووڵەبوو، مەس������ەلەكەی زۆر 
گەورە كردو نامەیەكی بۆ س������ەرۆك بوش نووسی و لە شەشەمین 
رۆژی ئۆپەراس������یۆنەكەش لە پەیوەندییەك������ی تەلەفۆنیدا بە رایان 
كرۆكەر باڵیۆزی ئەمەریكا لە عێراق، بارزانی پێی گوتبوو كە ئەو 
تۆپبارانەی كە دەكرێت نیگەرانییەكی لەلای خەڵكی ئێمە دروست 
كردووە و پێش������مەرگەش نیگەرانە و دوور نییە هێزی پێشمەرگە و 

سوپای توركیا لەیەك بدەن و رووبەڕووی شەڕ ببنەوە.
ئەم������ە ئەمەریكای ترس������اند كە ب������ە ئێمەیان گوتب������وو نابێ 

رووبەڕووبوونەوە لەگەڵ پێشمەرگەدا رووبدات.
لە وەڵامی پرسیارێكیش������دا كە ئایا س������ەردانەكەی دیك چینی 
جێگری س������ەرۆكی ئەمەریكا بۆ ئەنقەرە كە بڕیاربوو لە سەرەتای 
مانگی ئ������اداردا ئەنجام بدرێ و دوایی س������ەردانەكەی رەتكردەوە 

پاش ئۆپەراسیۆنە بێ ئەنجامەكەی، توركیاش 
پێویستی بە جەسارەتێكی سیاسی هەیە

تايبەت بۆ گوڵان دەینووسێ

پەیوەندی بەو پێشهاتانەوە هەبوو؟

فەرماندەی سوپا گوتی: نەخێر؟
وتارێك������ی  ب������ە  ئام������اژەی  رۆژنامەنووس������ەكە  ب������ەڵام 
رۆژنامەی)حورییەت( كرد كە گوایە زۆری نەمابوو پەیوەندییەكانی 
توركی������ا و ئەمەری������كا بە تەواوی تێك بچێت، ئەویش������ی بە هۆی 
بەرفراوان بوون و درێژكردنەوەی كاتی ئۆپەراس������یۆنەكە، لەلایەك 
دیك چینی س������ەردانەكەی خۆی بۆ ئەنقەرە رەتكردەوە، لەلایەكی 
دیك������ە زۆری نەمابوو رۆبەرت گێتس������یش س������ەردانەكەی خۆی 
رەتبكاتەوە، بە گوێرەی ئەو زانیارییانەی كە لەو دیپلۆماتكارانەی 
لەگەڵ گێتس س������ەردانی توركیایان كردب������وو، گێتس بیری لەوە 
كردبۆوە كە ئایا سەردانەكە بكات و بە بەرپرسانی توركیا بڵێ ئەم 
ئۆپەراس������یۆنە بە كۆتا بێنن باشترە یاخود رەتكردنەوەی سەردانەكە 
پەس������ندە، دواتر گێتس گەیشتە ئەو باوەڕەی كە سەردانەكە باشترە 
و پەس������ەندترە، گوایە پێش هاتنیش������ی بۆ ئەنقەرە ئەم پەیامەی بە 
توركیا راگەیاندبوو كە دەبێ ئەم ئۆپەراسیۆنە لە دوو هەفتە زیاتر 
نەخایەنێ������ت، ئەگەر نا ئەمەریكا دەس������تبەرداری توركیا دەبێت لە 

یارمەتیدانی بۆ ئەنجامدانی ئەم ئۆپەراسیۆنە؟
فەرماندەی س������وپا گوتی: من ناڵێم ئەوە راست نییە، بەڵام حەز 
دەكەم ئەوەتان پێ رابگەیەنم كە سیاس������ەتی ئەمەریكا ئەوە بوو كە 
ئەم ئۆپەراس������یۆنە زۆر درێژە نەكێشێت و لەو چوارچێوەیە بێت كە 
س������وپای توركیا و پێشمەرگە لە یەك نەدەن و هاوسەنگی سیاسی 

هەرێمی كوردستان تێك نەچێت.
ب������ۆ ئەنق������ەرە،  ه������ەر س������ەبارەت بەس������ەردانەكەی گێت������س 
رۆژنامەی)حورییەت( لە ژمارەی رۆژی3/1 وتارێكی یاڵچینی 
دۆغ������ان بڵاوكردۆتەوە كە تیایدا دەڵ������ێ: گێتس وەزیری بەرگری 
ئەمەریكا لە س������ەردانەكەیدا بۆ ئەنقەرە داوای دووشتی گرینگی 
ك������رد، یەكێكیان ئەوە ب������وو كە ئەمەریكا لەو ب������اوەڕەدا نەبوو ئەو 
ئۆپەراس������یۆنە زەمینییەی توركیا بەو ئەندازەیە كاریگەری سلبی 
لەسەر هەرێمی كوردستان بكات و بەو ئەندازەیە زیان بە  ژێرخانی 
ئەو هەرێمە بگەیەنێت. دیارە ئەم شتە ئەمەریكای ناڕەحەت كرد.

دووەمی������ش ئەمەری������كا داوای لە توركیا كرد س������ەربازی زیاتر 
رەوانەی ئەفغانس������تان بكات، ب������ەڵام توركیا پاش چەند رۆژێك بە 
س������لبی وەڵامی ئەمەریكای دابووەوە و ئەو مەس������ەلەیەش ئێستا 
بووەتە جێی مش������تومڕی هەردوولا و بۆ ئەو مەبەس������تەش ماتیو 
بیریزای یاریدەری وەزیری دەرەوەی ئەمەریكا بەسەردانێكی نهێنی 

لە ئەنقەرە دایە.
زۆربەی چاودێرە سیاس������ییەكان وای دەبینن كە ئەو دوو ش������تە 
كێشەیەكی  لە نێوان پەیوەندییەكانی ئەو دوو وڵاتە دروست كردووە 
و ئەو كێش������ەیەش هەر وەكو كێش������ەكەی ئاداری 2003یە بەهەر 
حاڵ ئەمەریكا بە درێژایی ماوەی لەشكركێش������ییەكەی توركیا بۆ 
س������ەر خاكی هەرێمی كوردستان ویس������تی دوو پەیام بەشێوەیەكی 
ناڕاستەوخۆ بگەیەنێتە هەردوو سەركردایەتی سیاسی و سەربازیی 

توركیا:
نامەی یەكەم/ پێویستە ئەنقەرە زۆر پشت بە بەردەوامی پاڵپشتی 
ئەمەریكییەكە نەبەستێ سەبارەت بە ئۆپەراسیۆنە سەربازییەكەی، 
كە ئەمەیش لەلایەن سیاس������ەتكارانی توركیاوە بە قسە رەتكرایەوە 
كاتێ گوتیان: وڵاتەكەیان خش������تەیەكی كاتی بۆ ئۆپەراسیۆنەكە 
دانەناوە كە ئەمەیش������ی بە هەڤڕكییەك لەلایەن واشنتۆنەوە وەرگیرا 

وای لێكرد گەڤێكی توند ئاراس������تەی هەردوو س������ەركردایەتییەكە 
بكات، بەڵام ئەمجارە لەس������ەر زمانی خودی س������ەرۆك بوش كە 
داوای كرد بە زووترین كات كۆتایی بە ئۆپەراس������یۆنەكەی توركیا 

بهێنرێ.
وا دیارە ئەو گەڤەی س������ەرۆك بوش كاری كردە سەر سەركردە 
سەربازیی و سیاسییەكانی توركیا و چەند كاتژمێرێكی پێ نەچوو 
توركیا بەشێوەیەكی كتوپڕ و چاوەڕواننەكراو بڕیاری كشاندنەوەی 

هێزەكانیدا.
نامەی دووەم: پێویس������تە هەڵس������وكەوت لەگەڵ ئ������ەو هۆكارە 
راس������تەقینانە بكرێ كەوا ل������ە هەندێ تورك بكات هاوس������ۆزی 
لەگەڵ هەرێمی كوردس������تان و كێش������ەی كورد لە توركیا بنوێنن، 
ئەوی������ش وەك ئەوەی رۆبەرت گێتس لەس������ەردانەكەیدا بۆ ئەنقەرە 
پێی راگەیاندن كە پێویس������تە س������تراتیژییەتێكی گش������تگیر پیادە 
بكەن بۆ چارەسەركردنی كێشەی كورد بەشێوەیەكی كۆتایی، وەك 
پیادەكردنی دەستپێشخەری سیاسی و ئابووری و تەئكیدیشی لەوە 
كردەوە كە بە بەزاندنی خاكی هەرێمی كوردس������تان ئەو كێشەیە بە 

كۆتا نایەت.
رۆژنامەنووس������ی تورك ئاڵتن������ی ئۆیمەن لە نووس������ینێكدا لە 
رۆژنامەی)رادیكال( دەنووسێ: ئێستا ئۆپەراسیۆنە سەربازییەكەی 
توركیا بۆ سەر هەرێمی كوردستان تەواو بوو، گرنگ ئێستا ئەوەیە 

لەمەو دوا چی روو دەدات؟ من بەخۆم سێ خواستم هەیە: 
-1 لایەنەكان������ی پێوەندار بێنە لای یەك و هەوڵی ئەوە بدەن كە 
ئیدی س������نووری نێوان توركیا و عێراق وەك سنوورێكی مەترسیدار 

نەبیندرێت و ببێتە سنوورێكی ئاشتی.
-2 كەس بەو ش������ێوەیە سەیری ئۆپەراسیۆنەكەی توركیا نەكات 
كە بۆ چارەسەری كێشەی كورد بووە، بۆ چارەسەری ئەو كێشەیە 

پێویستە هەنگاوی تر بهاوێژرێ.
-3 پێویستە توركیا پەیوەندییەكی راستەوخۆ لەگەڵ دەسەڵاتی 
هەرێمی كوردستان دروس������ت بكات و كێشەی كورد لە توركیا لە 

كێشەی تیرۆر جیا بكرێتەوە.
ئەم قس������ەیەی ئاڵتنی ئۆیم������ەن زۆر راس������تە و دەبێ هەردوو 
لایەن������ی ك������وردی و توركی س������ەر لە نوێ چاو ل������ە بژاردەكانی 
خۆیان بخشێننەوە، ئەویش لە دیدی بەرژەوەندییە نیشتمانییەكانی 
خۆیان و ئەقلیمییەكاندا، راس������تە وڵاتان و كۆمەڵگەكان بە دوای 
س������ەرچاوەكانی بەردەوامی ژیان دەگەڕێن و دژی سەرچاوەكانی 
هەڕەشەن، بەڵام پێویس������تە توركیای نوێ بۆ ئەوەی بتوانێ زیاتر 
خ������ۆی لەگەڵ ناوچەكەدا بگونجێنێ و دەس������تكەوتەكانی پارتی 
عەدالەت و پەرەپێدان و ئەزموونەكەی بپارێزێ، دەبێ ئەولەویاتی 
خۆی لەگەڵ فایلی كوردیدا دەست پێ بكات و لە ناوەوە هەندێ 
هەنگاوی پێویس������ت بهاوێژێ وەك دانانی مافی تەواو بە كوردی 

خۆی كە گرنگترینیان مافی رۆشنبیری و سیاسییە.
كێشەی كورد كێشەیەكی زۆر بەرفراوانە و تەنیا بە رێگەچارەی 
سەربازی چارەسەر ناكرێت، ئەگەر بە رێگەی سەربازی چارەسەر 
بكرابایە، ئەوە دەبوایە بەو ئۆپەراس������یۆنە كە)25(مین ئۆپەراسیۆن 
ب������وو پەكەكە هەر نەمابای������ە، بەڵام مایەوە، كەواتە چارەس������ەری 
سیاس������ی تەنیا رێگەیە بۆ هێنانەدی ئاشتیەكی یەكجارەیی و بۆ 
بەكردەوەكردنی هەنگاوەكانیش توركیا پێویس������تی بە جەسارەتێكی 

سیاسی هەیە.

گرنگ ئەوەیە لەمەو دوا 
لایەنەكانی پێوەندار 
بێنە لای یەك و هەوڵی 
ئەوە بدەن كە ئیدی 
سنووری نێوان توركیا و 
عێراق وەك سنوورێكی 
مەترسیدار نەبیندرێت و 
ببێتە سنوورێكی ئاشتی. 
هەروەك پێویستە توركیا 
پەیوەندییەكی راستەوخۆ 
لەگەڵ دەسەڵاتی هەرێمی 
كوردستان دروست بكات و 
كێشەی كورد لە توركیا 
لە كێشەی تیرۆر جیا 
بكاتەوە

كێشەی كورد كێشەیەكی 
زۆر بەرفراوانە و تەنیا 
بە رێگەچارەی سەربازی 
چارەسەر ناكرێت، دەبوایە 
بەو ئۆپەراسیۆنە كە)25(
مین ئۆپەراسیۆن بوو 
پەكەكە هەر نەمابایە، 
بەڵام مایەوە، كەواتە 
چارەسەری سیاسی تەنیا 
رێگەیە بۆ هێنانەدی 
ئاشتیەكی یەكجارەیی 

ئاسۆ كەریم

لە حەفتەی رابردوودا، باس������م لەوە كردبوو كە پاش كشانەوەی هێزەكانی 
توركیا، ئەمریكا چی پێیە بۆ چارەس������ەركردنی كێشەی كورد لە توركیا، 
بە كێش������ەی پەكەكەیشەوە. لە وتارەكەدا گوتبووم: "ئایا ئەمریكا جیاوازی 

دەكات لە نێوان قاعیدەو پەكەكە"دا؟
• ئەمریكا، پەكەكەی لە لیستی تیرۆر داناوەو چەند جارێكیشە لەسەر 
ئاس������تی باڵا "پەكەكە بەدوژمنی هاوبەش" دادەنێت. بەكردەوەش تا نوكە، 
هەم لەس������ەرێكەوە زانیاری ئیستخباراتی لەس������ەر پەكەكە بە توركیا داوەو 
هەم لە ناوەڕاستی مانگی كانوونی یەكەمیشەوە، رێگەی بە فرۆكەكانی 
توركیا داوە، ئەو جێگایانە لەناو هەرێمدا بوردومان بكەن كە گومان دەكرێت 
پەكەكەیان لێ بێت و لە ش������ەوی 21 لەسەر 22ی شوباتیش، بەئاگاداری 
و بە رەزامەندیی ئەمریكا، س������وپای توركیا س������نووری نێودەوڵەتیی نێوان 
خۆی و عێراقی بەزاند و بۆ ماوەی 7-8 رۆژ لەگەڵ پەكەكە بەرەنگاری 
یەك بوونەوە. گریمان پەكەكە بۆ ماوەیەكیش زەبرێك بخوات، بەڵام سوپای 
توركیاش بەقس������ەی خۆیان بێ زیان نەبوون، ئەو ئۆپەراس������یۆنەیش، وەكو 
24 ئۆپەراس������یۆنەكەی تر، پەكەكەی لەناو نەبرد! كەواتە كێشەی پەكەكە 
بەتەنیا بەزەبری هێزو چەك نابڕێتەوە، بەڵكە رەگێكی قووڵی لەناو "پرسی 
ناسنامەی كوردی"دا هەیە )سەیری، جێمستاون فاوندێشن بكە كە باسێكی 
 Turkey and Northern Iraq: An Overview، بەناوی

Feb. 2008، Gareth Jenkens بڵاوكردۆتەوە(. 
• كورد لە توركیا، بەلانی كەمەوە، %20ی دانیشتوانی توركیا دەبێت. 
لێ دەس������تووری توركیا، نەوەكو نەتەوەو نە وەكو كەمینە، دان بەناسنامەی 
كورد نانێت. تەنان������ەت حكوومەتی توركیا رێگەی بەك������ورد نەداوە وەكو 
كەمینەیەكی������ش، بەپێی ماددە )27(ی بەڵێننام������ەی نێودەوڵەتیی مافە 
مەدەنی و سیاس������ییەكان )1966/12/16(ی )كولت������وری خۆیان بپارێزن 
و ب������ە زمانی خۆی������ان بەكاربهێنن(، لەكاتێكدا توركی������ا وەكو دەوڵەت ئەو 
رێككەوتننامەیەی پەس������ند كردووە. س������ەیر بكەن لەم رۆژانەدا، پۆلیس لە 
ئەلاغیز دەس������تی بەسەر ئەو پۆس������تەرانەدا گرتووە كە بەزمانی توركی و 
كوردی بەبۆنەی 8ی مارس ش������ارەوانی ش������ارەكە كە بەدەست دەتەپەوەیە، 
چاپی كردب������وون. كەواتە هەقی یەكێتیی ئەوروپیی������ە، كە داوا لە توركیا 
ب������كات پێوەرەكانی كۆپنهاگن جێبەجێ ب������كات، تا بە ئەندام لەو یەكێتییە 
وەربگیرێ������ت. ئەم پێداگرتن������ەی یەكێتیی ئەوروپییش، كە ن������اوە ناوە لەم 
كۆنفرەنس و ئەو كۆنفرەنس������دا جەختی لەس������ەر دەكاتەوە، هەقە ئەمریكاش 
بەش������ی لەم پێداگرتنەدا هەبێت، بەتایبەتی كە توركیا خەریكە دەستووری 

خۆی دەنوسێتەوەو هەموار دەكات.
• بەپێی چەندین تۆژینەوە، ناوچە كوردنش������ینەكانی توركیا، لە رووی 
ئاب������ووری و كۆمەڵایەتییەوە، لەچاو بەش������ەكانی دیك������ەی توركیا )لەبن 
هێڵ������ی دواكەوتویی(وەیەن. كەوات������ە دەبێت توركیا ل������ەرووی ئابووری و 
خزمەتگوزارییەوە بایەخی زۆرتر بدات بە ناوچە كوردنشینەكان. ئەمریكا، 
یەكێتیی ئەوروپی-یش، ئەگەر خەمی توركیایانەو وەكو هاوپەیمان چاوی 
ل������ێ دەكەن، دەتوانن لەمبارەوە كۆمەكێكی زۆر بە بوژانەوەی ئەم ناوچانە 
بكەن. ش������ایانی گوتنە، ئەو ناوچانە س������وودێكی باش������ییان لەو پێوەندییە 
ئابووری و بازرگانییە وەرگرتووە كە لە دوای -1991ەوە تا ئێس������تا لەنێوان 
توركیاو هەرێمی كوردس������تان دایەو دامەزراندنی پێوەندیی رەسمی لەنێوان 
هەردوولادا، خزمەت بەو ئاراستەو بوژانەوەیە دەكات و تا رادەیەكی زۆریش، 
تەناهی و ئومێد دەبەخش������ێتە ئەو ناوچان������ەو لەدواجاریش توركیا قازانجی 

لێ دەكات.
• لە توركیا، كێشەی كوردو كێشەی پەكەكە تێكەڵ بەیەكدی دەكرێن. 

بەو مانایەی هەر كەس و لایەنە باس لە بوونی كێشەی نەتەوەیەك بەناوی 
كورد بكات، یەكس������ەر بە )جوداخواز( و )پەكەكە( و )هاوسۆزی پەكەكە( 
و.. لەقەڵەم دەدرێ و تەنانەت كێس������ی قەزایی لەسەر تۆمار دەكرێ. لەناو 
توركی������ادا، بێ لە دەتەپە كە لە پەرلەمانی توركیدا )20( نوێنەری هەیەو 
)54( ش������ارەوانی لە ناوچە كوردنشینەكاندا، بە شارەوانی دیاربەكریشەوەی 
بەدەس������تە، چەندین حزب و كەسایەتیی سیاسی و كۆمەڵایەتیی بەدیمەنی 
كورد هەن كە لەگەڵ شەڕو شۆڕ نین و دەیانەوێ بە ئاشتییانە كێشەی كورد 
چارەسەر ببێت وەكو: هاشم هاش������می، سەرۆكێ KADEP شەرەفەدین 
ئەلچی، س������ەرۆكێ Hak-Parê سەرتاچ بوجاك، عەبدولمەلیك فرات. 
باش������ە ناكرێ توركیا ئەوانە بە موخاتەب وەرگرێت. ئایا ئەمریكا ناكارێت 

پێوەندیی بەوانەوە بكات و گوێیان لێ رابگرێت؟
• ب������ێ لەوە، هێ������رش و پەلاماری بەردەوامی توركیا بۆ س������ەر پەكەكە 
لەناو س������نووری هەرێمی كوردستانی عێراقدا، ئەگەر ئەمریكا وریا نەبێت 
و جڵەوی توركیا نەگرێت و هەوڵ بۆ چارەس������ەركردنی كێش������ەكان نەدات، 
دوور نیی������ە ئاكامی پێچەوانەی لێ بكەوێتەوە، تەنانەت بەبێ خواس������تی 
س������ەركردایەتیی سیاسیی كوردستان، ئەوژی هاوس������ۆزی كوردی عێراقە 
لەگ������ەڵ "گەریلا"كانی پەكەكەدا. بەمانایەك������ی تر، بەردەوامبوونی هێرش 
و پەلام������ار، توانای پەكەكە بۆ تەجنیدكردنی خەڵ������ك لە ریزەكانی خۆیدا 

زۆرتر دەبێت.
• لەناو توركیادا، دیس������ان لەم رۆژانەدا، قسەوباس لەمەڕ رێگەچارەی 
ناسەربازی دەكرێت: موممتازەر توركونە لە رۆژنامەی زەمان تودەی، عیسمەت 
بەركان لە رۆژنامەی رادیكاڵ و ئەحمەد تاشگەتیرەن لە رۆژنامەی بوگون 
قسەو باس������یان لەمبارەوە كردووە. بەكورتی ئەو نووس������ەرو رۆژنامەنووسانە 
نایانەوێ چاو بە پەیكەری دەوڵەت دابڕێژرێتەوەو كورد هاوشانی تورك وەكو 
دامەزرێنەری كۆمار بناس������ێندرێ یان قسە لەسەر پێوەندیی سیاسی نێوان 
كوردو تورك بكرێ بۆ نمونە لەسەر بنەمای فیدراسیۆن و شتی لەمبابەتە، 
بەڵكە لەگەڵ ئەوەدان كە بنیادی دیموكراتیی دەوڵەتی توركیا بەهێز بكرێت 
لەسەر بنەمای وەكیەكی هاووڵاتیان وەكو خاڵی دەسپێك بۆ چارەسەركردنی 
هەنگاو بەهەنگاوی كێشەی كورد. ئایا لەمبارەوە ئاق پارتی چ پرۆژەیەكی 
پێیە دی������ار نییە، ئەمریكا چ كۆمەكێك لەمب������ارەوە بە حكوومەتی توركیا 

دەكات، دیسان دیار نییەو نازاندرێ.
• هاوكات، رۆژی چوارش������ەممەی رابردوو، ئەدمی������رال ویلیان جەی. 
فالۆن-ی فەرمەن������دەی فەرماندەیی ناوەندی������ی ئەمریكی بۆ رۆژهەڵاتی 
نزیك، لەبەردەم كۆمیتەیەكی ئەنجوومەنی نوێنەرانی ئەمریكادا، سەبارەرت 
بە پەكەكەو توركیا گوتی ". لێ ئێمە دەزانین كە چارەس������ەری درێژخایەن، 
بریتییە لە جۆرێ لە بەیەكەوە س������ازان" و پێش������تریش فەرماندەیەكی باڵای 
ئەمریكی، لیتوانت جەنەراڵ رای ئۆدیرنۆ، شتێكی هاوشێوەی گوتبوو، لێ 
وتەبێژی كۆش������كی س������پی دانا پیرنو، گوتی ئێمە وتوێژ لەگەڵ پەكەكەدا 
ناكەی������ن و چاوەڕوانی ئەوەش ناكەین توركیا ش������تێكی وا بكات. وێدەچێ 
جارێ ئەمریكا لەگەڵ ئەوە بێت كە توركیا- ئەمریكا- عێراق لەس������ەر ئەو 
كێش������ەیە وتووێژ بكەن. لەگەڵ ئەوەشدا پێموایە، سەرەتای بیركردنەوەیەكی 
تازە لە ئەمریكا دەردەكەوێت بۆ دۆزینەوەی جۆرە چارەس������ەرێك بۆ كێشەی 
كورد لە توركیا كە لەو رێگەیەوە پێوەندیی و رایەڵكەی نێوان كوردی عێراق 
و توركیا ئاسایی ببێتەوەو بەهێز ببێت. هەر لەم روانگەیەشەوە سەردانەكەی 
سەركۆمار تاڵەبانی بۆ توركیا چاو لێ دەكەن. دەمێنێتەوە پەكەكە، لەم بێنەو 
بەردانەدا چ دەكات، چونكە تەرەفێكی كێش������ەكەیەو حیساب لەسەر قسەو 

پلانی ئەو دەكرێت.

 قاعیدە!

Aso2karim@yahoo.com

سامی شۆرش

لە ماوەی مانگی رابردوودا، بارودۆخی ئاسایشی ناوەخۆی 
عیراق، بە تایبەتی لە ناو ش������اری بەغدا، سەر لە نوێ، بەرەو 
هەڵوەش������انەوەو تێكچوونەوە چوو. چەندین ئوتومبێڵی مینڕێژ 
كراو لە گەرەكەكانی تەقینەوەو س������ەر ل������ە نوێ بۆمب چاندن 
و كەمینی چەكدارانەو لاش������ەی قوربانیانی سیڤیلی نەناسراو 
لە ش������ەقامەكانی پەیدا بوونەوە. یەك لە رووداوە تیرۆریس������تیە 
گەورەكان������ی ئەم دواییەی بەغدا، كوژرانی 70 كەس و بریندار 
بوونی 120 كەس بوو لە ئەنجامی تەقینەوەیەكی تیرۆریس������تی 

لە گەڕەكی كەررادەی شیعە نشین لە بەغدا. 
دیارە، لە ماوەی س������اڵی رابردوو، یان وردتر لە ماوەی حەوت 
هەشت مانگی رابردوو، تا رادەیەكی بەرچاو، بارودۆخی ئەمن و 
ئاسایش هەنگاوی بەرەو سەقامگیری و هێور بوونەوە دەهاویشت. 
شەقامەكانی بەغدا خەریك بوو تۆزو گەردی ئەو چەند ساڵەی 
رابردوویان لە خۆیان هەڵدەتەكاندەوەو خەڵك هەناسەیەكی تازەیان 
دەهات������ەوە بەر. لەولاوە، هەندێك ل������ە كۆچكردووانی عیراق، بە 
تایبەتی ئەوانەی روویان لە س������وریاو ئوردون كرد بوو، خەریكی 
گەڕانەوەی س������ەر ماڵ و حاڵی خۆیان بوون. لەوانەش بەولاتر، 
ئەمریكا بە جیددی كەوتبووە داڕشتنی هەندێك پلانی پەیوەست 
بە كێش������انەوەی بەش������ێك لە هێزەكانی خۆی. بەڵام لە ماوەی 
یەك دوو مانگی رابردوو، ئەم راس������ت بوونەوەیەی باری ئەمن 
و ئاس������ایش، لە پڕ، تووشی نوشس������تی هات. لە پڕ دیاردەی 
تەقینەوەو بۆمب و رفاندن و لاش������ەی نەناسراو لە بەغدا پەیدا 
بووەوە. راس������تە، حكومەتە فیدرالیەكەی نوری ئەلمالیكی، لە 
باری خۆیەوە، پاس������او بۆ تازەبوونەوەی تی������رۆر لە عیراق بەوە 
دەهێنێتەوە كە گوایە ئەگەرچی س������ەركەوتنی گەورە لە ماوەی 
س������اڵی رابردوو، لە مەیدانی س������ەقامگیری، وەدەست هاتووە، 
بەڵام هێش������تا هێزە سەربازی و ئەمنیەكانی حكومەت بە دوای 
چەند گروپێكی بچووكی تیرۆریس������تانەوەن. هێش������تا رێكخراوە 
تیرۆریس������تەكان، ئەوانەی ل������ە دەرەوەوە دزەی ناو عیراق دەكەن، 
جۆرە تاقەتێكیان تیا ماوەو جار جارە دەتوانن دەستی پڕ ئەزیەت 
بهاوێژن. لە لایەكی دیكە، حكومەت پاس������او بەوە دەهێنێتەوە، 
گوایە ئەو رێژەیەی لە مەیدانی تیرۆریس������تی دا تا ئێس������تاش 
هەر ماوە، رێژەیەكی ئاس������اییەو رەنگ������ە روو بە روو بوونەوەو لە 
ناو بردنی، لەم������ەو دوا، پەیوەندیی بە چەك و هێزی ئەمنیەوە 
نەبێت، بەڵكو زۆرتر پەیوەندیی بە چاكسازی ئابووری و بژێویی 

خەڵكەوە هەبێت. 
ئەوەی راس������تی بێت، ئەم ج������ۆرە لێكدانەوانە، هەمووی هەر 
پاس������او هێنانەوەی رووتن. تابلۆی راستەقینە ئەوەیە كە ئەمن و 

ئاس������ایش لە عیراقدا خەریكە روو لە داتەپین دەكاتەوە. ئەگەر 
حكومەتی ئەلمالیكی جورئەت بداتە بەرەخۆی، ئەوا دەبێت دان 
بە راس������تیی ئەوە بنێت كە ئەمن و ئاس������ایش لە بەغدا سەر لە 
نوێ بەرەو داتەپین دەڕوات. بۆیە، پێویستە ئەم حكومەتە هەوڵ 
بدات، بێ دەس������ت لەرزین و راڕایی، دەس������ت بخاتە سەر هۆیە 
س������ەرەكیەكەی ئەو بەرەو داتەپین رۆیشتنە. بۆ كارەكە وای لێ 

هات؟ كێ بەرپرسە؟ چۆن چارەسەر دەكرێت؟
ئەوەی راستی بێت، تێكچوونەوەی بارودۆخی ئەمن و ئاسایش 
لە عیراقی ئەمڕۆدا هەر وا لە خۆڕایی نەهاتووە. بەڵكو چەند 
هۆیەكی گرنگ لە پش������ت ئەو حاڵەتەدا ه������ەن. لێرەدا، دەبێت 
ئەوە لەبەر چاو بگرین كە پێش������تریش گوتراوەو دووبارە كراوەتەوە 
كە ئەگەر بارو دۆخی سیاس������ی بەرەو باش بوون و گەشە كردن 
نەڕوات، ئەوا بێ سێ و دوو، ئەمن و ئاسایش سەر لە نوێ تێك 
دەچێتەوە. جا بۆ ئەوەی لە هۆیە راستەقینەكانی تێكچوونەوەی 
باری ئەمن و ئاس������ایش تێبگەین، دەبێ������ت ئەم چەند خاڵبەندیە 

بكەین:
یەكەم، یەك لە یاس������ا ناوەخۆییەكانی پڕۆسەی سیاسی، لە 
هەر وڵاتێكدا، هەمیش������ە ئەوەیە كە زەمانەتی گەورەو گرنگی 
بەردەوام بوونی باری ئەمن و ئاس������ایش لە بەرامبەر بزووتنەوەو 
چالاكیەكانی تیرۆردا، سیاس������ەت و گەش������ەپێدانی پڕۆسەی 
سیاس������یە. واتە، ئەگەر ئاوڕ لە كەموكورتیەكانی پڕۆس������ەی 
سیاسی نەدرێتەوەو هەوڵی چارەسەر كردنیان پشت گوێ بخرێت، 
ئەوا ئەو وڵات������ەی گیرۆدەی دەردی تیرۆر ب������ووە زەحمەتە لە 

دەردەكە رزگاری ببێت.
لەم بوارەدا، حكومەتی مالیكی چەند هەڵەیەكی كوش������ندەی 
دەرهەق بە پڕۆس������ەی سیاس������ی لە عیراقدا كردو تا ئێس������تاش 
بەردەوام������ە لە كردنی������ان. گەورەترین هەڵە ئ������ەوە بوو كە پەكی 
پڕۆسەی ئاش������تەوایی نیش������تمانی و پێكهاتنەوەی نیشتمانی 
خس������ت. وای لێ������ك دایەوە گوای������ە، پێكهاتنەوەی نیش������تمانی 
لە عی������راق دا هەر تەنی������ا پێكهێنانەوەی هێ������زە چەكدارەكانی 
س������وننەی عەرەب و گروپە تیرۆریستیەكانە لەگەڵ حكومەت. 
وای لێك دایەوە گوایە ئەم پڕۆس������ە بەرف������راوان و ئاڵۆزە تەنیا 
درز خس������تنە ناو هاوپەیمانێتی پێكهاتەی س������وننەی عەرەب و 
رێكخراوی ئەلقاعیدەیە. هەرچیەكی دیكە لەوە بترازێت، بە لای 
ئەلمالیكیەوە، نە پێكهاتنەوەی نیشتمانیەو نە قازانج بە پڕۆسەی 
سیاس������ی دەگەیەنێت. بۆیە، كاتێك ئەمریكیەكان توانیان چەند 
عەشیرەتێكی عەرەبی سوننە لە رومادی و تكریت و دەوروبەری 
بەغدا قەناعەت پێ بكەن بە دژایەتی كردنی ئەلقاعیدەو ش������ەڕ 

پڕۆسەی سیاسی، خەریكە، ئاسایشی 
عیراق تێك دەداتەوە

تايبەت بۆ گوڵان دەینووسێ



ژمارە )675( 2008/3/10

12

نەبوونی بەرنامەو پرۆگرامی كشتوكاڵی كۆمەڵگایەكی بێ 
بەرهەمی لێكەوتەوە

17 ساڵ بەس نەبوو بۆ ئاوەدانكرنەوەی گوندەكان، 6 ساڵ زۆر 
نەبوو بۆ دەربازبوون لە گەماڕۆی ئابووری و بێ بەرهەمی ؟، كێن 
ئەوانەی سیاسەت و پرۆگرامی پێشخستنی كشتوكاڵی دادەڕێژن 
؟ ئایا ئەو پرسیارەیان لە خۆیان كردووە، چی وایكرد لە كوردستان 
كەرتی كش������توكاڵی ئیفلیج بكات؟ دوای ئەوەی رێژەی كەرتی 
كش������توكاڵی لە ئابووری نیش������تمانی 60 % دانرابوو، لە كاتێكدا 
لە كوردستانی باش������ور 6ملیۆن دۆنم زەوی بەكەڵكی كشتوكاڵ 
دێت، كوردستان لە هەرێمێكی بەرهەمهێنەوە بۆ هێنراوی گەنم و 
ئارد بەلكێش كرا، تەنانەت لە س������ەرەتای هەشتاكان  70-75%ی 
سەرجەم بەرهەمی نیشتمانی عێراق لە چوار پارێزگای كوردستان 
بوو، ئەم������ڕۆ 0،003 %ی زەوییەكانی كوردس������تان بۆ چاندنی 
گەنم س������ودی لێوەرگیراوە، دكتۆر كەم������ال خەیات لە پەرتووكی 
ئابووری كش������توكاڵدا دەڵێت : ) لە هەش������تاكان 600 گوندو 60 

رۆشنبیری) ئیستراد( و پشت بەستن بە 
پاشكەوتەی بیانی

ژمارە )671( 2008/2/11

  بەرهەمی خۆماڵیمان بۆدروستكردنی دۆڵمەیەك 
نییە

  كوردســـتان بە كشـــتوكاڵ ناسراو بوو، كەچی 
تەماتەو بیازو توور لە دەرەوە دەهێنین 

  ئایـــا كۆمەڵگایەكـــی بەكارهێـــن ئومێـــدی 
پێشخستنی لێدەكرێت؟

 لە 1974 5هەزار تەن چەوەندەر بەرهەمهاتووە 
ئەمڕۆ سفر 

  لە 5،2 ملیۆن هیكتار زەوی كشـــتوكاڵی یەك 
بەرهەمی خۆماڵی نییە بۆ پڕكرنەوەی خواستەكان

ه������ەزار كەس ل������ە كێڵگەكانی 
دوای  ك������ردووە،  كاریان  تووتن 
ئاوەدانكردنەوەی گوندەكان لەبەر 
نەبوون������ی كارگەكان������ی تووتن 
ئەم ژمارەیە بۆ چەند كەس������ێك 
داب������ەزی و بەرهەم������ی تووتن 
نەبوونی  بۆوە،  كەم  بەتەواوەتی 
بەرهەمی خۆماڵی لە كشتوكاڵ 
و ئاژەڵ لە كاتێك دایە 95 % ی 
زەوییەكانی كوردستان دێمین و 
6ملیۆن هیكتار لەوەرگا هەیە، 
رەنگ������ە هەم������وو هۆكارەكانی 
خۆماڵی  بەرهەمی  نەبوون������ی 
ب������ۆ وێرانبوون������ی گون������دەكان 
بگێڕینەوە، بەڵام نابێت خۆمان 
لەو راس������تییە بدزین������ەوە كە لە 

نێ������وان 1991-2000 تەنی������ا لە پارێ������زگای هەولێر 956 دێ 
نۆژەنكرایەوە، لە سلێمانی 400 كێڵگەی بەخێوكردنی مریشك 
هەیە، كوا بەرهەمیان بۆچی بازاڕەكانی كوردس������تان نغرۆی 
بەرهەمی خراپی وڵاتانی دەوروبەر بووە، ئابووری بازاڕ هانی 
بەپەراوێزكردنی كەرتی كشتوكاڵ نادات ئەوەتا لە ئەمەریكای 
پێشڕەوی سەرمایەداری 20%ی هێزی كار لە كشتوكاڵدایە و 
لە ئەوروپا 12 % ئەمە لەكاتێكدا باشترین تەكنەلۆژیاو ئامێر 
بۆ كش������توكاڵ بەكاردەهێنرێت، هەندێك زانیاری ئەم رێژەیەی 
لە كوردس������تان بۆ 1 % دادەنێت، نەبوونی كارگەو كارخانەكان 
كێشەی س������ەرەكی بەردەم بێ بازاڕی بەرووبومی جوتیارەكان 
بووە، ل������ە كاتێك دا لە 2001-2002 لەس������ەر بودجەی 986 
7 كارگەی ش������یرەمەنی و بسكویت و مەعكەرۆنی و سركەو 

كۆكردنەوەی شیرو شوشتنەوەی 
خوری هەبوو، ئەمە جكە لە 
كارگەكانی رۆنی گڵۆبەرۆژەو 
زەیت و حەریر بۆ ئاوی تەماتە 
.. دەكرێت ئەو پرسیارە بكەین 
پیشەس������ازی  كارگەكان������ی 
هات  بەس������ەر  خۆراكی چی 
؟ئایا بێ بەرهەمی كشتوكاڵی 
كەرتەكان������ی پیشەس������ازی و 
بازرگانی پێ������ش دەكەوێت ؟ 
هەیە  كەموكورتی  حكومەت 
بڵێی ئەو گەلانەی  بەڵام تۆ 
ئەمڕۆ لە پێشەنگی وڵاتانی 
بەرهەمهێنانەوە  دەوڵەمەن������دو 
چاوەڕوان������ی  تەنی������ا  دێ������ن 
یاخود  بوون،  حكومەتەكانیان 

چوارچێوەی  ل������ە  تاك������ەكان 
رەخن������ەو پاس������اوو گلەییەكان 
خۆی������ان دەربازك������ردوو خۆیان 
بەتواناو  بوون������ە كەس������ایەتی 
لەم  دەربازبوون  بەرهەمهێ������ن، 
تاكەكان  هۆش������یاری  واقیعە 
و بەرپرس������یارێتی وەزارەت������ی 
كش������توكاڵ و پیشەس������ازی و 
بازرگان������ی یە ب������ە دەرەجەی 
یەك������ەم، ل������ەم راپۆرتەدا باس 
لە ه������ۆكارەكان ناكەین كەزۆر 
وت������راوە بەڵك������و دەمانەوێ������ت 
خوێندنەوەیەكی وا بۆ كێشەكە 
بكەین هەركەس������ێك خۆی بە 

بەرپرسیار بزانێت ..
دكتۆر سەلوان فرەنس������یس ئەندامی دامەزرێنەری یەكێتی 
كەنەدی بۆ ) بیزنسمانەكانی نێوان دوبەی و كەنەدا (پێی وایە 
كوردس������تان خاوەنی كەرەستەو سامانێكی سروشتی و كانزایی 
دەوڵەمەندە، خاك و ئاوو هەوایەكی باشی هەیە كە بۆ ژینگەی 
كش������توكاڵی و پەرەپێدان������ی ئەم كەرتە گرنگە، ئەم س������امانە 
هاوكاتە لەگەڵ بوونی هێزی مرۆیی و دڵسۆز بۆ بەكارهێنانی 
لە كەرتی كش������توكاڵیدا، لەمەش گرنگتر بوونی خواس������ت و 
پێداویستییە كەبۆ بازاڕو ساخكردنەوەی بەرهەمەكشتوكاڵییەكان 
و بەردەوامبوون و گەشەكردنی پێویستە، من بەدڵنیاییەوە پێم 
وای������ە خەلەل لە چۆنیەتی بەرنامەدان������ان و پلاندانان هەیە كە 
راوێژكارو ش������ارەزاكانی ئابووری یا ئەوەت������ا كار ناكەن یاخود 
دەسەڵاتی باڵا پێشنیارەكانیان جێبەجێ ناكەن . شێڵ فۆرس- 
نوێنەری نەتەوە یەكگرتووەكان 
ل������ە پڕۆگرامی ی������ەك بلیۆن 
هەیە  بۆچوونەی  ئەو  درەخت 
ك������ە مرۆڤ������ەكان چاوەڕوانی 
گۆڕان نەكات خۆی بنەمای 
س������ەرەكی گۆڕان������ە ئەوەت������ا 
بوونی  خراپ  بارودۆخەكەی 
ئاكامی  لە  كەرتی كشتوكاڵ 
ئ������ەوەوە دروس������ت ب������ووە، كە 
خەڵكی فێربوون لە شارەكاندا 
نیش������تەجێبوون و دووچ������اری 
گرانی و هەڵاوسانی نرخەكان 
بوون، تەنانەت بە موچەیەكی 
كەم دام������ەزراون، لە كاتێك دا 
كەمێك خۆیان ماندو بكەن و 
كشتوكاڵی  پیشەی  سەرقاڵی 

بن زۆر سودمەند تر دەبن.

سودە سەرەكییەكانی كەرتی كشتوكاڵ
• پش������ت بەستن بە بەرهەمی خۆماڵ بۆ پاراستنی 

ئاسایشی خۆراكی 
• بەدەستهێنانی فرسەت و هەلی كار 

• ئاوەدانكردنەوەی گوندەكان 
• راگرتنی كۆچی ناوخۆ لەگوندەوە بۆ شارەكان 

• پاراستنی بەهای دیناری عێراقی فیدرالی 
• پێشخستنی پیشەسازی خۆراكی 

• راگرتنی هاوسەنگی كەرتی بازرگانی 
• بنیادنانی كۆمەڵگایەكی بەرهەمهێن 

• بەدەس������تهێنانی داهات لە ڕێگای س������ەپاندنی 
تاریفەی گومركی لەسەر بەرهەمی بیانی.

بەهۆی دووركەوتنەوە لە كەرتی كش������توكاڵ رێژەی 
بێكاری لە س������ەرجەم عێراقدا زیادیكردووە، بە رادەیەك 
س������ەرجەم ئامارە جۆراوجۆرەكان مەترس������ی ئەم رێژەیە 
دی������اری دەكەن، لەوان������ە ئاماری رێكخ������راوی كاری 
نێودەوڵەتی س������ەربە نەتەوە یەكگرت������ووەكان كە رێژەی 
بێكاری بە  10.5 %  داناوە، ئەمە لە كاتێكدا وەزارەتی 
پلاندان������ان رێژەكەی ب������ۆ   37% بەرزكردبۆوە، زۆر لە 
ئامارەكانی ناو رێكخراوی كۆمەڵگای مەدەنی س������ەر 
ب������ە هێزی فرەرەگەزەكان رێژەك������ەی بە 45 % مەزەندە 

كردبوو .
بەش������ێوەیەكی گشتی س������ەرجەم رێژەكانی بێكاری 
لە عێراقی نوێ مەترس������یدارە، ئابووریناس������ەكان پێیان 
وایە تەنیا كەرتی كش������توكاڵ لە توانای دایە ئەم رێژە 

زۆرانەی بێكاری راستەقینە كەمكاتەوە ..

دكتۆر سەلوان فرەنسیسئەندامی دامەزرێنەری یەكێتی كەنەدی بۆ ) بیزنسمانەكانی نێوان دوبەی و كەنەدا ( و خاوەنی گروپە 

كۆمپانیایەكی خزمەتگوزاری لە ئیمارات))بۆگوڵان ((:-

سیاس������ی لە بارودۆخی ئەمڕۆی كوردستان زۆر گرنگە، بەو پێیەی 
كاردانەوەی سیاسی لەسەر ئاراس������تەكردنی ئابووری بایەخی خۆی 
هەیە بۆیە ناكرێت سیاسەتمەدار وەعی نەبێت و بەرژەوەندی ئابووری 
كوردس������تانی لە بەرچاو نەبێت، گرنگ ئەوەیە سیاس������ەتمەداران لە 
كوردستان بە جیاوازی ئایدیۆلۆژییەت و پارتەكان خزمەتی هەرێمەكە 
بن و ئاراستەی بكەن بەرەو كۆمەڵگایەكی بەرهەمهێن هەنگاو بنێت 
و كێش������ەوگرفتە ئابوورییەكانی چارەسەربكەن . فرەنسیس سەبارەت 
ب������ە بەرنامەو پلانە ئابوورییەكان پێی واب������وو ((:گەربێتو بەوردی و 
زانس������تی هەنگاوەكانی پلاندانان و بەرنام������ە ئابوورییەكان پەیڕەوكرا 
ئەوكات دەبێتە هەرێمێكی نموونەیی پێش������كەوتوو، كوردستان بە پێی 
ئ������ەو زانیارییە كۆنانەی كە لە ناوەندە كانی زانكۆو حكومەت هەیە، 
كە كوردس������تان خاوەنی كەرەستەو س������امانێكی سروشتی و كانزایی 
دەوڵەمەن������دە، خاك و ئاوو هەوایەكی باش������ی هەیە كە بۆ ژینگەی 
كش������توكاڵی و پەرەپێدانی ئەم كەرتە گرنگە، ئەم س������امانە هاوكاتە 
لەگ������ەڵ بوونی هێزی مرۆیی و دڵس������ۆز بۆ بەكارهێنانی لە كەرتی 
كش������توكاڵیدا، لەمەش گرنگتر بوونی خواس������ت و پێداویستییە كەبۆ 
بازاڕو س������اخكردنەوەی بەرهەمەكش������توكاڵییەكان و بەردەوامبوون و 
گەشەكردنی پێویستە، من بەدڵنیاییەوە پێم وایە خەلەل لە چۆنیەتی 

هەرێمی كوردس������تان بنەماو سەرەتایەكی باش������ە بۆ دامەزراندنی 
عێراقێك������ی فیدرالی یەكگرت������وو، ئەمەش هەنگاوێكی باش������ە بۆ 
پاراس������تنی یەكپارچەی������ی عێراق و پێكەوەژیانێك لە س������ەر بنەمای 
پتەوكردن������ی پەیوەندی دۆس������تایەتی و ئابووری، راس������تە زۆربەی 
وڵاتان������ی ناوچەكە بەتایبەتی وڵاتانی دراوس������ێی عێراق ش������ێوازی 
مەركەزییەت پەیڕەودەك������ەن لە پەڕێوەبردنی ئابووری و حكومڕانیدا، 
ب������ەڵام هەرناوچەی������ەك تایبەتمەندی خۆی هەیە، م������ن پێم وایە لەم 
قۆناغەدا فیدرالییەت بۆ هەرێمی كوردس������تان باشەو پێویست ناكات 
ئەم تەجروبەیە بۆ هەرێمەكانی تریش بگوازرێتەوە، چونكە ئەزموونی 
ئەوان زۆر كۆن نییە لە نیمچە سەربەخۆیی و مەترسی شكستی لێ 
دەكرێت و رەنگە دۆخەكە ئاڵۆزتر بكات، هەرێمی كوردستانی فیدرالی 
لە بواری بینایەو ش������ەقام و زۆر شوێنی تری ژێرخان وەرچەرخانێكی 
باشی بەخۆوە بینیوە، بەڵام لە كەرتەكانی بەرهەمهێنانی كشتوكاڵی و 
پیشەسازی لە سەرەتای ڕێگادایە، ئێمە وەكو بیزنسمان و سەرمایەدار 
كە خاوەنی چەن������د كۆمپانیایەكین ئومێدەواری������ن بتوانین لە بواری 
پێشخستنی كارگەو پیشەسازی فرسەتی باشمان دەست بكەوێت . 

ئەم������ەش هەمووی بەس������تراوەتەوە بە ئەو ئارامی و ئاسایش������ەی 
ك������ە هەرێمەكە بە خۆیەوە دەیبینێ، بێگومان فاكتەری هۆش������یاری 

هەموو ئابوورییەك لە جیهاندا كە بنیاد دەنرێت 
لەسەر كشتوكاڵ و پیشەسازی دادەمەزرێت

بەرنامەدان������ان و پلاندانان هەیە كە راوێژكارو ش������ارەزاكانی ئابووری 
یا ئەوەتا كار ناكەن یاخود دەس������ەڵاتی باڵا پێشنیارەكانیان جێبەجێ 

ناكەن .
سەبارەت بەوەی بۆچی زۆربەی سەرمایەدارو بزنسمانەكانی بیانی 
كاتێ������ك روودەكەنە هەرێمی كوردس������تان تەنیا ب������ۆ كاری بازرگانی و 
س������اخكرنەوەی كاڵاو بەرهەمی وڵاتەكانیان هەوڵدەدەن ؟، ئەوان تەنیا 
بەدوای قازانجی خێ������راو كورتخایەن دەگەڕێن، ل������ە كاتێكدا دەكرێت 
لە ڕێگای بەگەرخس������تنی س������ەرمایەكانیان و راكێش������انی كۆمپانیا 
بەرهەمهێنەكانی������ان رووبكەن������ە كەرتی بەرهەمهێن������ان و ببنە خاوەنی 
پ������رۆژەو كاری س������تراتیژی كە ب������ۆ ماوەیەك������ی زۆر زامنی قازانج 
دەكات، لەمبارەیەوە دكتۆر س������ەلوان فرەنسیس پێی وابوو :)) هەموو 
ئابوورییەك لە جیهاندا كە بنیاد دەنرێت لەسەر كشتوكاڵ و پیشەسازی 
دادەمەزرێت، نەك بازرگانی و ئامادەكردنی بازاڕەكان بۆ ساخكرنەوەی 
كاڵاو بەرهەمە خراپ و تەقلیدەكانی دەوروبەر، بازرگانی چالاكییەكی 
خزمەتگوزاری تەواوكاری كشتوكاڵ و پیشەسازییە، ئێستاكە بوارێكی 
نوێ دروس������تبووە كە تەكنەلۆژیایە، بۆ نموونە ئابوورییەكانی ئەوروپی 
و جیهان������ی گەورە لە ریزبەندی پێش������ەوە دەگەڕێت بۆ پێشخس������تنی 
كش������توكاڵ و پشەسازییە، تەكنەلۆژیاش بۆ پێشخستنی ئەم دوو بوارە 
بەكاردەهێنرێت، بۆیە هەردوو حكومەتی فیدرالی و كوردستانی پێویستە 
پش������ت بە كشتوكاڵ ببەستن و زۆرترین هەلی كارو خزمەتگوزاری لەم 
دوو بوارەدا بەدەس������ت بهێنن، بەمەش لە زیانەكانی هێنانی بەرووبومی 
كشتوكاڵی لە وڵاتانی دەوروبەر دەربازمان دەبێت، كە مەترسیدارترینیان 
هەڵئاوس������انی نەختینەیی و گرانی نرخەكانە، كە وایكردووە نەتوانرێ 
بەهای راس������تەقینەی دیناری عێراقی بگەڕێتەوە دۆخی هەفتاكان و 
هەش������تاكان، ەبە شێوەیەكی گش������تی ئابووری كوردستانی و عێراقی 
بەرهەمهێن نییە بەڵكو بەكارهێنەرە، داهاتەكانی عێراق تەنیا لە كەرتی 
نەوتەوە دەست دەكەوێت، ئەمەش نیشانەی ئابووری وڵاتی دواكەوتووە، 
جاران عێراق وڵاتی بەرهەمهێنی گەنم و چۆو خورما بوو، بەرێژەیەكی 
زۆری دەناردە دەرەوە و سودی ئابوورییانەی بۆ زەمەنی زێڕینی عێراق 
هەبوو كە شەس������ت و حەفتاكان بوو، بۆیە پلانی گشتی بۆ پەرەپێدانی 
ئابووری پێویس������تە لە سەر ئەو بنەمایە پێش������خرێت سەرەتا كێشەكان 
دەستنیشان بكرێت، گرنگترین هۆكارەكان دیاریبكرێن، كە دەبێتە هۆی 
ئەوەی لە كەرتەكانی كش������توكاڵ و پیشەس������ازی وەبەرهێنان نەكرێت، 
كاتێكی������ش باس لە وەبەرهێنان دەكرێت مەبەس������ت ئەوە نییە حكومەت 
وەبەرهێنان ب������كات یاخود لە لایەن حكومەت������ەوە وەبەرهێنانی كەرتی 
تایب������ەت بەڕێوەبچێت، بەڵكو تەنیا هاندان������ی كەرتی تایبەت بكات، 
ئەمەش پێویستی بەوە هەیە یاس������او رێنماییە ئابوورییە پەیوەندارەكان 
روون و شەفاف بێت، یاسا پێویستە لە ئەرزی واقیعدا جێبەجێ بكرێت، 
بۆ نموونە ناكرێت لە یاس������اكەدا بەڵێن بە دابینكردنی خزمەتگوزاری 
بدرێت كەچی لە واقیعدا كارەباو ئاوو خزمەتگوزارییەكانی ش������ارەوانی 
لە ئاستێكی نزمدا بن، كێشەكە لێرەدایە كوردستان یاسای وەبەرهێنانی 
هەیە كەچی رۆتین و بیرۆكراتییەت ئاس������تەنگی بەردەم گەش������ەكردن 
و زیادبوون������ی وەبەرهێنانە، بۆ ئەوەی ه������ەر چالاكییەكی ئابووری لە 
كشتوكاڵ ئەنجام بدەی پێویستیت بە خزمەتگوزاری مەسرەفی هەیە، 
لە هەرێمی كوردس������تان كەرتی بانكی تەنیا بە س������ەرمایە لاواز نییە 
بەڵكو بە پێشكەش������كردنی خزمەتگواری������ش لاوازە، بۆ نموونە لەگەڵ 
بەرێوەبەرێكی بانكی لە كوردستان دادەنیشیت كەچی پەیوەندی لەگەڵ 
بانكە جیهانییەكان نییە، بۆ نموونە كۆمپانیایەك لە كوردستان دەیەوێت 
بان������ك گرەنتی بە بەهای 10 ملیۆن بكاتەوە، گرەنتییەكی بەرزی لێ 

داوە دەك������ەن كە لە ئاكامدا كۆمپانیاك������ە دەخنكێنێت، لە لایەكی ترەوە 
پێویستە بانكەكان س������لفەو قەرزیان هەبێت، بە سودێكی كەم، ئەوكاتە 
سەرمایەدار هەست دەكات ئابووری لە پێشخستن دایە، كێشەی كەرتی 
كشتوكاڵ گەیش������تۆتە واقیعێك پێویستی بە دەس������تێوەردانی وەزارەتە 
پەیوەندارەكان و لایەنی پەرپرس هەیە،ە ناكرێت لە هەرێمێك دا تەنانەت 
تەماتەش لە دەرەوەی وڵات بهێنین و ش������انازی بە دەسكەوتەكانمانەوە 
بكەین، س������ەوزەو میوەج������ات و خواردەمەن������ی بەرووبومی خۆماڵین و 
بەرهەمهێنانی ئەوەندە قورز نییە كێشەیەك بێت و لە دەرەوەی دەسەڵاتی 
حكوم������ەت و جوتیارو هاوڵاتی بێت ..لە بنەمادا وابزانم كوردس������تان 
وڵاتێكی كش������توكاڵییە پێویستە لێرەوە رەوانەی وڵاتانی بیانی بكرێت، 
چونكە عێراق بە گش������تی و كوردستانیش خاوەنی ژینگەیەكی باشی 
بەرهەمهێنانە، رووبارو خاك و دەس������تی كارو خواست و بازاڕ هەمووی 
بنەمای بەهێزكردنی ژێرخانی ئابووری و گەش������ەكردنی كشتوكاڵە، لە 
كوردس������تان ئارامی هەیەو ئەمنییەت پارێزراوە لە عێراق بارودۆخەكە 
ماویتیانی باس لە راكێش������انی وە بەرهێنانی بیانی و پرۆژەی گەورە 
بكرێت، بەڵام لە كوردستان ژێرخان و ئەمنییەت پاڵنەری گەشەكردنە 
تەنیا پێویس������تی بە هۆش������یاری هەیە، لە كوردس������تان ب������ە جەنك و 
ماڵووێران������ی گەورەتێپەڕی و گەمارۆی تووندی لە س������ەر بوو، من 
پێم وانییە لە كوردس������تان هۆشیاری كێش������ە بێت بەڵكو نەبوونی پلان 
و بەرنامە بۆ هۆشیاری كێش������ەیە، خولەكانی مەشق و راهێنان كەمە 
پێویس������تە حكومەت پاڵپشتی كۆمپانیاو نووس������ینگەكانی ناوەندەكانی 
خول و مەش������ق بكات، لێ������رەدا راگەیاندنی كوردی پێویس������تە روو لە 

هۆشیاركرنەوەو دەوڵەمەندبوونی سەرمایەی مەعریفی بكات.
لەس������ەرجەم وڵاتان دا پەرەپێدان كراوەو بەردەوامە لە كەنەدا بودجەو 
پارەیەكی زۆر بۆ پەرەپێدانی ئابووری و پێشخس������تنی تواناكان خەرج 
دەكرێت بە جیاوازی تەمەن و توێژەكان و پلەو بڕوانامە زانستییەكان.

دكتۆر س������ەلوان لەكۆتایی گفتوكۆكەماندا پێی وابوو-: چێگای 
داخە عێراق لە وڵاتانی پێش������ەوەی گەندەڵكارو ناشەفافییەت بێت، لە 
جیهاندا ناوبانگی باش نییە و گەندەڵی وەكو نەخۆشی ژێرپەنچە تێدا 
بڵاو بۆتەوە، ئێس������تاكە لە س������ەرجەم بوارەكان تەشەنەی كردووە، هیچ 
وڵاتێ������ك نییە بەتەواوی توانیبی گەندەڵ������ی بنبڕبكات بەڵام دەكرێت 
رێژەكەی كەم بكاتەوە و ئاس������ەوارەكانی بەوشێوەیەی ئێستا كاریگەر 
نەبێت، جوتیار روویان لە ش������ارەكان ك������ردووە ن ئەركی حكومەتە ئەم 
نەزیفە راگرێت لە ڕێگای دۆزینەوەی بازاڕو گەیاندنی خزمەتگواری 
ب������ۆ گوند نش������ینەكان، لە لایەكی ترەوە وابزانم لە كوردس������تان خراپ 
ل������ە ئابووری بازاڕ تێگەیش������توون ئەوان وادەزانن ئاب������ووری ئازادە و 
س������ەربەخۆیی رەها هەیە ئەمە راس������تكردنەوەی دەوێ������ت، لە ئەوروپا 
و ئەمەریكاش پاڵپش������تی كش������توكاڵی هەیە بۆنموونە ل������ە هۆڵەندا 
بەرووبومێك بە 5 دۆلارە حكومەت بە 8دۆلاری دەكڕێتەوە بە مەرجێك 
رەوانەی دەرەوەی وڵات بكرێت، حكومەت پاڵپشتی نارنەدەرەوە دەكات 
و بە پێچەوانەوە پاڵپش������تی هێنراوەكان ن������اكات و باجی گومركی لە 
س������ەر دادەنێت، بودجەی حكومەت بۆ وەبەرهێن������ان و بەرهەمهێنان و 
پێشخستنی خزمەتگوزاری بڕوات، نەك بۆ دامەزراندن و دروستكردنی 
كۆمەڵگایەكی بێ بەرهەم، هاندانی پڕۆژەو كارگەو كۆمپانیای بچوك 
زۆر گرنگ������ە دەوڵەت و ئابووری لە ڕێ������گای پرۆژەی بچوكەوە پێش 
دەخرێت نەك بە پێچەوانەوە 80 % ی خەڵكی لە جیهاندا لە كۆمپانیا 
بچوكەكان كاردەكەن كە لە 1كەسەوە دەست پێ دەكات بۆ 200 كەس، 
ئەمە بە چەند ساڵێك تەواو دەبێت گرنگ ئەوە یە هەنگاوەكان راست 

و زانستی پتەو بێت.

ئەزموون و وانەكانی 
گەلانی پێشكەوتوو 

پێمان دەڵێن ناكرێت 
كۆمەڵگایەكی پێشكەوتوو 

بنیات بنێین تاوەكو 
بەرهەمهێنانمان نەبێت

شێڵ فۆرس
 نوێنەری نەتەوە یەكگرتووەكان لە پڕۆگرامی یەك بلیۆن درەخت و ئەندامی ئەنجومەنی پەنابەرەگەڕاوەكانی وەزارەتی دەرەوەی سوید بۆ) گوڵان(:

ببین������ە خاوەنی پارەیەكی وا كە پرۆژەكەمان دەس������ت پێبكەین، 
ناكرێت بۆ هەموو ش������تێك لە چاوەڕوانی حكومەت بین، یاخود 
بەدوای پاساوو هۆكاری لاوازی وا بگەڕێین كە تەنیا دڵنەوایی 
خۆمانی بێ دەدەین������ەوە، چاوەڕوانی غەیب و پاڵنەری دەرەكی 
دووچاری وەهمان دەكات و لە كێشەو گرفتەكان دەربازتان نابێت، 
دابینكردنی ژیانی باش بە عەقڵ و بازوو ماندووبونی مرۆڤەكان 
دەست بێ دەكات، لە وڵاتی سوید كار دەكەین و باج دەدەین، بەو 
باجە حكومەت خزمەتگوزارییەكان بۆ هاوڵاتی ئامادە دەكات، 
گرفتەكە لێرەدایە لە بری ئەوەی كەس������ەكان هەوڵی گۆڕینی 
واقیعی ژیانیان بدەن و لە رووی مەعریفەو ئاستی خوێندەواری 
و تەنانەت فەرهەنگی كارەوە دەوڵەمەند بن، چاوەڕێی حكومەت 
و ئەگەری چاكس������ازی و پارت و گۆڕانكاری������ن، لە كاتێكدا 
گۆڕانكاری ناو خودی تاكەكان زۆر گرنگترە لە گۆڕانكاریی 

پارت و لایەنە سیاسییەكان ..
س������ویدییەكان رۆژانێك بوو داهاتیان لاواز بوو، كێشەو نزمی 

ل������ە كوردس������تان بەرهەمهێن������ان و وەبەرهێن������ان زۆر لاوازو 
كەمە تەنانەت لەبواری كش������توكاڵیش لە هەرێمی كوردس������تان 
نەتوانراوە بایەخ ب������ە بەرهەمی خۆماڵی بدرێ������ت، لەمبارەیەوە 
م������ن تێڕوانینی جی������اوازم هەیە بۆ هۆكارو چارەس������ەر، من پێم 
وایە نەبوونی وەبەرهێنان ب������ۆ نەبوونی وەبەرهێن دەگەڕێتەوە لە 
بواری مەعریفەو رۆش������نبیری، تەنیا لە م روانگەیەوە دەتوانین 
گۆڕانكاری بكەن، ئەم ڕێگایە بۆ چارەسەركردنی دواكەوتەیی 
و نەبوونی بەرهەمهێنان گرنگە، نزمی ئاستی بەرهەمهێنان بە 
رادەیەكە كۆمەڵگای كوردستانی بۆتە كۆمەڵگایەكی بەكاربەرو 
بەكارهێنەر . ئەزموون و وانەكانی گەلانی پێش������كەوتوو پێمان 
دەڵێ������ن ناكرێت كۆمەڵگایەكی پێش������كەوتوو بنیات بنێین تاوەكو 
بەرهەمهێنانمان نەبێت و تاكەكانی ناو ئەو كۆمەڵگایە دەوڵەمەند 
نەبن بە مەعریفەو پەروەردە، ئەو كەسەی كاری وەبەرهێنان دەكات 
دوور بین������ە بۆ داهاتوو، دەكرێت ل������ە پرۆژەی بچوك كار بكەین 
ئەمەش بە ماندوو بوونێكی كەم و پاش������ەكەوتێكی كەم دەكرێت 

ناكرێت بۆ هەموو شتێك لە چاوەڕوانی حكومەت بین، 
یاخود بەدوای پاساوو هۆكاری لاوازی وا بگەڕێین كە 

تەنیا دڵنەوایی خۆمانی بێ دەدەینەوە

خەڵكی فێربوون لە شارەكاندا 
نیشتەجێبوون و دووچاری گرانی و 

هەڵاوسانی نرخەكان بوون، تەنانەت 
بە موچەیەكی كەم دامەزراون، لە 

كاتێك دا كەمێك خۆیان ماندو بكەن 
و سەرقاڵی پیشەی كشتوكاڵی بن زۆر 

سودمەند تر دەبن

لە وڵاتی سوید كار دەكەین 
و باج دەدەین، بەو باجە 
حكومەت خزمەتگوزارییەكان 
بۆ هاوڵاتی ئامادە دەكات

ئەلبانەكان بە هاوشێوەی 
كوردەكان چاوەڕێی مووچەو 
ئاوڕلێدانەوەی حكومەتن

ب������اری بژێوی ژیانیان ئاس������تەنگی ب������ەردەم گۆڕانكارییەكان 
بوو، ئالێرەدا جیاوازی كەس������ایەتی سویدی لەگەڵ كەسایەتی 
كوردەكان دەردەكەوێت ئەوان هەر فرسەتیان بۆ دەركەوت دەستیان 
بە بەرهەمهێنان و دەوڵەمەندكردن������ی لایەنی مەعریفی خۆیان 
ك������رد، خویان نەدایە جوانكاری و كەمالیی������ەت، كاتەكانیان بۆ 
دەوڵەمەندكردنی مەعریفەو پەروەردە تەرخان كرد، پاش������ەكەوتیان 
كرد گەرچی لە س������ەرەتادا ئەو پاشەكەوتە زۆر كەم بوو، بەڵام 
ووردە ووردە زیادیكرد، پێگەیاندنی فیكری و مەعریفە س������ەرەتا 
بوو ب������ۆ بەگەڕخس������تنی توواناكان لە ب������واری بەرهەمهێنانی 

كشتوكاڵی و دواتریش پیشەسازی . 
زۆربەی وڵاتانی دواكەوتوو گەرچی سامانی نەوت و كانزاو 
سروش������تیان هەیە كەچی هەژارو دواكەوتوون، وەكو ئەلبانیا كە 
خاوەنی نەوت و كانزاو خەڵووزە كەچی ئەفرادەكانیان داهاتێكی 
لاوازی������ان هەیە، ئەلبانەكان بە هاوش������ێوەی كوردەكان چاوەڕێی 
مووچ������ەو ئاوڕلێدان������ەوەی حكومەتن، من ناڵێ������م ئابووری و 
حكومڕانی دەس������ەڵات تۆمەتبار نییە، ئەو راس������تییە دەزانم كە 
ژێرخانی ئابووریتان وێ������ران و خابوور كراوە، گەندەڵی و خراپ 
بەكارهێنانی دەس������ەڵات ئاس������تەنك و گرفتی زۆری لە بەردەم 
داناون، بەڵام ئەو هەموو س������اڵە ب������ەس نەبوو بۆ خۆ پێگەیاندن 
و سڕینەوەی ش������وێنەوارەكانی شەڕو ماڵوێرانی، ناكرێت هەموو 
تاوانەكان بخرێتە سەر حكومەت، لە كوردستان پێشتر ئەوەی من 
ئاگادار بم كەرتی كشتوكاڵی لە زۆربەی بوارەكاندا پێداویستی 
ناوخۆی پڕ دەكرتەوە ئێستاكە گەرچی ژێرخان باشترەو یارمەتی 
پێدانی س������ەمادو پێداویستی كش������توكاڵی هەیەو بگرە شێوازی 
بەرهەمهێنان بەراورد بە هەشتاو حەفتاكان چاكتر بووە، كەچی 
كەرتی كشتوكاڵ بۆ دواوە گەڕاوەتەوە، ئەمە خراپ تێگەیشتن 
نییە لە واقیعی ئابووری، من لەو بڕوایەدام كەس������ەكان خۆشیان 

نایانەوێت ئەو راستییە بزانن كە 
گۆڕان������كاری و دەربازبوون لەم 
واقیعە كاری جددی خۆشیانی 
خاوەنی  كوردس������تان  دەوێ������ت، 
باشترین خاك و ئاووهەوایە كەچی 
بۆ دابینكردنی پێداویستییەكانی 
میوەجات و سەوزەو خۆراك پشت 
بە وڵاتانی دواكەوتوو دەبەستێت، 
خەڵكی فێربوون لە ش������ارەكاندا 
نیشتەجێبوون و دووچاری گرانی 
بوون،  نرخەكان  هەڵاوس������انی  و 
تەنان������ەت ب������ە موچەیەكی كەم 
دامەزراون، لە كاتێك دا كەمێك 
بكەن و سەرقاڵی  خۆیان ماندو 
پیش������ەی كش������توكاڵی بن زۆر 
رۆژهەڵاتی  دەبن،  تر  سودمەند 
ناوەراس������ت ناوچەیەكی نا ئارام 
هەرێم������ی  و  ناس������ەقامگیرە  و 

كوردس������تانیش كەوتۆتە ن������او چەقی ئ������ەم گۆڕانكارییانەوە لە 
پێكەیەكی وادا مومكین نییە خاوەنی بەرهەمهێنانی ناوخۆیی 
نەبن .، بۆیە بەرنامەو كاری زانستییانە لەوەدایە كە چۆن ئێمە 
بە پارەو داهاتی نەوت كەرتی كشتوكاڵ و پیشەسازی پێشبخەین 
و خەڵكی كوردستان فێری ئەوە بكەین ببنە بەرهەمهێنەر، نەك 
بەكارهێنەر، لەڕێگای بەروبووم و بەرهەم و كاڵاكانیانەوە خەڵكی 
دەرەوە س������وودمەندبن، لە ناو سەنتەری شارەكانیش كاری كڕین 
و بازرگان������ی بەو بەرهەمە خۆماڵییە بكرێت، ئەمە بوچوونێكی 
س������ادەو ژیرانەیە، دەكرێت توێژەران و شارەزایانی ئابووری كاری 
بۆ بكەن و میكانیزمێك بدۆزنەوە بۆ ئەوەی تاكەكان بەرهەمهێن 
بن و پش������ت بە توانا ناوخۆییەكان ببەس������تن و ب������ڕوا بە توانای 
خۆیان هەبێت و زەمینە خۆش بكەن بۆ بەرهەمهێنان . پێویستە 
گوندەكان لە سەنتەری شارەكان دەوڵەمەندتر بن. شار پێویستیی 
بە گوند هەبێت بۆ دابینكردنی پێداویس������تتیەكانی رۆژانە، لە 
جیاتی پەنابردن بۆ وڵاتانی دەورووبەر بۆ كڕینی بەرهەمەكانی 
ش������یر لە ماس������ت و پەنیرو هتد.. دەكرێت پەرە ب������ە گوندەكان 
بدرێ������ت بۆ بەرهەمهێنانی ئ������ەم بەرهەمانە، هەروەها دەكرێت لە 
ئایندەدا ئەم بەرهەمانە بۆ وڵاتانی تر بنێردرێت، ئەمەش دەبێتە 
داهاتێكی باش بۆ وڵاتەكە، پێویستە لە شتی سووك و بچووكەوە 
دەس������ت پێ بكرێت، بۆ نموونە: س������ەرەتا بە بەرهەمەكانی شیر 
لەگەڵ درووستكردنی مۆبیلیات لە دارودرەختەكانی گوندەكان. 
دواتر بیربكرێتەوە لەسەر دانانی كارگەی جیاواز و جۆراوجۆر و 

ئەنجامدانی پرۆژەو پیشەسازی گەورە.

لە باشماخ بووم، لەوێ بینیم بارهەڵگرەكان هەمووی میوەجات 
ب������وون، بە پ������ڕی دەهاتنە كوردس������تان، بەڵام ل������ە گەڕانەوەیان 
بارهەڵگرەكانیان بەتاڵ بوو و بە لێوێكی پڕ خەندەوەو گیرفانێكی 
پ������ڕ لە پ������ارە دەگەڕان������ەوە بۆ 

وڵاتەكەیان..
میوەج������ات  بەرهەمهێنان������ی 
كاڵاو  ل������ە  زۆر  س������ەوزەو  و 
بەرهەمەكان������ی كش������توكاڵی و 
ئاژەڵداری پەیوەندیی راستەوخۆو 
پێش������كەوتنی  بە  كاریگ������ەری 
ئابووری نییە، بەڵكو پەیوەندیی 
ب������ە عەقلیی������ەت و فەرهەنگی 
ئابوورییەوە هەیە . دانیشتووانی 
دەتوانن  كوردس������تان  هەرێم������ی 
لەم ب������وارە كێبڕكێی������ان لەگەڵ 
بكەن . بەڵام، س������ەرەتا دەتوانن 
لە ئاس������ت و مەودایەكی كەمدا 
دەست پێ بكەن، وەكو پێشتریش 
وتم، پێویس������تە لە پیشەسازی و 
دەست  بچووكەوە  بەرهەمهێنانی 

پێ بكەن.

پرۆفیسۆر پاتریك كلاوسن بەڕێوەبەری دیراسات لە 
ئامۆژگای واشنتۆن بۆ سیاسەتی رۆژهەڵاتی نزیك بۆ 

گوڵان:

ئەحمەد نەژاد 
نەیتوانی سەردانی 
نەجەف و كەربەلا 
بكات لەبەر ئەوە 

سەردانەكەی 
سەركەوتوو نەبووە

 پرۆفیسۆر پاتریك 
كلاوسن كە بەڕێوەبەری 
دیراساتی ئامۆژگای 
واشنتۆنە بۆ سیاسەتی 

رۆژهەڵاتی نزیك و یەكێكە 
لە تۆژەر و شرۆڤەكارە 

بەناوبانگەكانی دۆسێی 
ئێران لەسەر ئاستی جیهان.
پاتریك كلاوسن خاوەنی24 

كتێبە و لە كتێبە 
بەناوبانگەكانی لەسەر ئێران 

ئەمانەن:
• باری ناوخۆی ئێران: 

كۆمەڵگە و ئاژاوە.
• ئامادەباشی بۆ 

پرۆگرامە نیوكلیاریەكانی 
ئێران.

• هەروەها كلاوسن خاوەنی 
70 وتارە لە میدیاكانی 

جیهان، كە هەموویان لەسەر 
رۆژهەڵاتی ناوەڕاست و 

ئێرانی نووسیووە.
بۆ هەڵسەنگاندنی 

سەردانەكەی ئەحمەد نەژاد 
بۆ عێراق، گوڵان پەیوەندی 

بە پاتریك كلاوسن كرد و 
بەمجۆرە رای خۆی بۆ 

گوڵان دەربڕی.  

سەردانەكەی ئەحمەد نەژاد زۆر سەركەوتوو نەبوو
لەبەر ئەوەی نەیتوانی سەردانی هەردوو شاری نەجەف و 
كەربەلا بكات و چاوی بە ئایەتوڵا عەلی سیستانی بكەوێت

*ئایا بەرنامەی سەردانەكەی ئەحمەد نەژاد بۆ عیراق چۆن بوو 
تاچەند سەركەوتووبوو؟

- ئ������ەوەی پەیوەس������تە بە كارنام������ە سیاس������ییەكەوەیە، لە 
ڕاستیدا س������ەردانەكەی زۆر سەركەوتوو نەبوو لەبەر ئەوەی 
نەیتوانی س������ەردانی هەردوو شاری نەجەف و كەربەلا بكات 
و چ������اوی بە ئایەتوڵڵا عەلی سیس������تانی بكەوێت، ئەوەش 
لە ڕوانگەی زۆرێك لە ئێرانییەكانەوە بە ش������تێكی سەیر و 
نائاس������ایی لە قەڵەم دەدرێت كاتێك س������ەرۆكی وڵات�ەكەیان 
س������ەردانی عێراق دەكات و ناچێتە هەردوو ش������اری نەجەف 
و كەربەلاوە، بەتایبەتی لە لایەن س������ەرۆكێكەوە كە خۆی بە 
كەس������ێكی ئایندار و ئاینپەروەر دەخاتەڕوو. بەڵام گەشتەكە 
لە ڕوانگەی حكومەتی عێراقەوە س������ەركەوتوو بوو، لەبەر 
ئەوەی ئەو ڕاستیەی سەلماند كە عێراق لە لایەن دەوڵەتێكی 
گەورەی دراوسێوە پشتگیری لێدەكرێت و ڕەوایەتی پێدەدرێت 
ك������ە ئێرانە. كەواتە س������ەردانەكە زیاتر بۆ عێ������راق نەك بۆ 

ئەحمەدی نەژاد مایەی سەركەوتن بوو.

ئەحمەدی نەژاد خوازیاری ئەوەبوو چەند رێكەوتنێك 
ئەنجامبدات بەڵام سەركەوتنی بەدەست نەهێنا

 * هۆكاری بەرهەڵستیی سوننەكان بۆ ئەو سەردانەی سەرۆكی 
ئێران بۆچی دەگەڕێتەوە؟

-من پێم وایە نیگەرانییەكی بەرچاو هەبوو لە ناو سوننەكاندا كە 
ئەمە هەوڵێكە بۆ زیاتركردنی كاریگەری و دەستڕویشتووی ئێران 
لە عێراقدا، هەروەها مەترسی ئەوە هەبوو كە چەندین ڕێككەوتنی 
جۆراجۆر ئەنجام بدرێت لە گەڵ حكومەتی ئێراندا، لە ڕاس������تیدا 
ئەحمەدی نەژاد خوازی������اری ئەنجامدانی ئەو ڕێككەوتنانە بوو 

بەڵام سەركەوتنی بەدەست نەهێنا.
*ئێ������ران دەوڵەتێكی بەهێ������زی ناوچەكەیە، ئای������ا كاریگەری و 
دەستڕویشتوی ئەم وڵاتە چی دەبێت لەسەر بارودۆخی ئاسایشی 

عێراق؟
-لە ڕاس������تیدا ئێران پتر سەرچاوەی گیروگرفت و ناسەقامگیری 
بووە لە ڕێی دابینكردنی چەك و پارەوە بۆ گروپە یاخییبووەكان، 
نەك هۆكارێك بۆ باش������تركردنی بارودۆخی ئاسایش������ی عێراق. 
ل������ە لایەكی دێكەوە ئێران كارێكی زۆری لە دەس������ت نایەت گەر 
بیەوێت هاوكاری باش������تر كردنی بارودۆخی ئاسایش بكات لەبەر 
ئەوەی ئەو گروپانەی بە كاری یاخیبوون هەڵدەستن زۆر گرنگی 

ئەحمەدی نەژاد بە 
شێوەیەك ڕەفتاری دەكرد 
وەك ئەوەی پاشای جیهان 
بێت كە ئەوەش زۆرێك لە 
لایەنە عێراقییەكانی وەڕس 
و بێزار كرد

ڕەنگە پێشوازییەكی گەرم 
لە ئەحمەدی نەژاد بكرێت 
لە توركیا، لەبەر ئەوەی 
توركیا سەرقاڵە بە كێشەی 
پەكەكەوە و ئێرانیش 
پێشتر هێرشی كراوەتە سەر 
لە لایەن ئەم گروپەوە

لە ڕوانگەی زۆرێك لە 
ئێرانییەكانەوە بە شتێكی 
سەیر و نائاسایی لە 
قەڵەم دەدرێت كاتێك 
سەرۆكی وڵاتـەكەیان 
سەردانی عێراق دەكات 
و ناچێتە هەردوو شاری 
نەجەف و كەربەلاوە، 
بەتایبەتی لە لایەن 
سەرۆكێكەوە كە خۆی 
بە كەسێكی ئاینپەروەر 
دەخاتەڕوو

بە جێبەجێكردنی داواكارییەكانی ئێ������ران نادەن گەر ئێران داوای 
وەستاندنی چالاكییەكانیان لێبكات. بە گوزارشتێكی دیكە ئێران 
دەتوانێت هۆكاری ناس������ەقامگیری و پشێوی بێت بەڵام ناتوانێت 

هاوكاری چەسپاندنی ئاسایش و سەقامگیری بدات.
مافی حكومەتی عێراقە

پەیوەندی باشی لە گەڵ دەوڵەتێكدا هەبێت
 دۆستی وڵاتە یەكگرتووەكانی ئەمەریكا نەبێت

 *بە پێی بڕیاری ئەنجومەنی ئاسایش������ی نەتەوە یەكگرتووەكان، 
ئەمەریكا هێزێكی كۆلۆنیالیە لە عێراقدا، پرسیارەكە ئەوەیە چۆن 
دەكرێت سەرۆكی ئێران سەردانی عێراق بكات لە كاتێكدا ئێران بە 
دوژمنی ئەمەریكا لە قەڵەم دەدرێت و عێراقیش لە ژێر دەسەڵاتی 

ئەمەریكادایە؟
- لە ڕاستیدا بە هەڵوەشاندنەوەی دەسەڵاتی كاتی هاوپەیمانی و 
گەڕاندنەوەی دەسەڵات بۆ عێراقییەكان داگیركارییەكە كۆتایی 
هات. ئێستا عێراق خاوەنی سەروەریە و هێزەكانی ئەمەریكا لە سەر 
داوای حكومەتی عێراق و بە مۆڵەتپێدانی ئەنجوومەنی ئاسایش 
لە عێراقدا ماوەتەوە، واتە چەند س������اڵێكە ئەمەریكا دەسەڵاتێكی 
داگیركەر نیی������ە لە عێراقدا. مافی حكومەتی عێراقیش������ە كە 
پەیوەندی باش������ی لە گەڵ دەوڵەتێكدا هەبێت كە دۆستی وڵاتە 

یەكگرتووەكانی ئەمەریكا نەبێت.
هەربۆیەش مەزندەی ئەوەش������ی لێناكرێت كاریگەرییەكی لەسەر 
پەیوەندییەكانی واشنتۆن و تارانیش هەبێت، باشترین نموونە ئەوەیە 
كە كۆبون������ەوەی بڕیار لێدراوی نێوان گروپ������ە تەكنیككارەكانی 
ئەمەریكا و ئێران لە لایەن ئێرانییەكانەوە هەڵوەشێنرایەوە، بە بیانوی 
سەرقاڵ بوونی گروپی ئێرانی بە دەرئەنجامەكانی سەردانەكەی 

ئەحمەدی نەژادەوە.
ئە گەر ئامانجی ئەحمەدی نەژاد بۆ ئەوە بووبێت
كە ئێران دۆستێكی زۆرتری هەیە لە ناوچەكە

ئەوا سەردانێكی شكست خواردو بوو
* ئەگەر ئەم سەردانە هەوڵێك بێت بۆ شكاندنی ئەو هاوپەیمانێتیەی 
وڵاتە یەكگرتووەكانی ئەمەریكا بە نیازە لە دژی ئێران دروستی 
بكات لە وڵاتانی كەنداو و هەردوو وڵاتی میس������ر و ئوردن، واتە 
گەر ئامانجەكە بەو ئاڕاستەیەدا بێت، ئایا هەڵوێستی ئەمەریكا 

چی دەبێت و چ كاردانەویەكی دەبێت؟
- ئێران دەتوانێت لە زۆر ڕوەوە هەوڵ و كۆش������ش بخاتە گەڕ بۆ 
ئەو ئامانجە، بەڵام س������ەردانەكەی ئەحم������ەدی نەژاد لەو ڕووەوە 
س������ەركەوتوو نەبوو. واتە ئەگ������ەر ئامانجی ئەحم������ەدی نەژاد 
سەلماندنی ئەو ڕاستییە بووبێت كە ئێران شەعبیەتێكی زۆرتری 
هەیە لە ناوچەك������ە وەك لە وڵاتە یەكگرتووەكانی ئەمەریكا ئەوا 
لەو ڕوانگەیەوە سەردانەكەی ئەحمەدی نەژاد سەردانێكی شكست 

خواردوو بوو.
*دوای ئەم س������ەردانە چ گۆڕانكارییەك لە مەس������ەلە سیاسییە 
هاوبەشەكانی نێوان و عێراق و ئێراندا ڕوودەدات و چ كاریگەرییەكی 

لەسەر هاوپەیمانەكانی ئەمەریكا دەبێت لە ناوچەكەدا؟
- من هیوادارم دەرئەنجامی سەردانەكە سەلماندنی ئەو ڕاستییە 
بێت كە ئێران دەوڵەتێك������ی گرنگە لە ناوچەكەدا، بەڵام هێزێكی 

ئیجابی نییە لە ناوچەكەدا. تێگەیشتنی من ئەوەیە كە ئەحمەدی 
نەژاد بە ش������ێوەیەك ڕەفتاری دەكرد وەك ئەوەی پاش������ای جیهان 
بێ������ت كە ئەوەش زۆرێك لە لایەن������ە عێراقییەكانی وەڕس و بێزار 
كرد. لە ڕاس������تیدا ئەحمەدی نەژاد كەس������ێكی ل������ە خۆباییە و 
زۆرێك لە سیاس������ەتمەدارەكانی ئێران و زۆرێك لە سیاسەتمەدارە 
دەرەكییەكانیشی بێزار كردووە و لە سەردانەكەشیدا بۆ عێراق هەر 

بەو شێوەیە ڕەفتاری كرد.
*ئای������ا عێراق توانای س������ەقامگیركردنی ئاسایش������ی هەیە بێ 

هاوكاری و یارمەتی ئێران؟
- لە ڕاستیدا، بەڵێ. هەندێ جار ئێران دەتوانێت یارمەتیدەر بێت 
و هەندێ كار گیروگرفت دەخوڵقێنێت. لە كۆتاییدا چەسپاندنی 
ئاسایش و س������ەقامگیری ئەركی خودی عێراقییەكانەوە و ئێران 

ڕۆڵێكی دیاری كراوی نییە لەو ڕووەوە.
* سەرۆك ئەحمەدی نەژاد بانگهێشت كاروە بۆ ئەوەی سەردانی 
توركیا بكات. ئایا كاریگەری ئەم سەردانە چی دەبێت؟ ئایا نابێتە 
هەنگاوی یەك������ەم و دەرفەتێك باش بۆ كرانەوەی ئێران بە ڕووی 

كۆمەڵگەی نێودەوڵەتی؟
- لە ماوەی چەند س������اڵی ڕابردوودا، پەكەكە هێرشی كردە سەر 
هەردوو وڵاتی ئێران و توركیا، لەبەر ئەوە چەند بنچینەیەك هەیە 
بۆ ئەوەی هەردوولا هاوكاری یەكدی بكەن. ڕەنگە پێشوازییەكی 
گەرم لە ئەحمەدی نەژاد بكرێت لە توركیا، لەبەر ئەوەی توركیا 
سەرقاڵە بە كێش������ەی پەكەكەوە و ئێرانیش پێشتر هێرشی كراوەتە 

سەر لە لایەن ئەم گروپەوە.
من گەشبینیەكی واقیعیانەم هەیە
كە سەرۆكی داهاتووی ئەمەریكا

هەمان سیاسەت لە ئاست عێراقدا پیادە دەكات
* حاڵ������ی حازر وڵات������ە یەكگرتووەكانی ئەمەری������كا لە عێراقدا 
ڕووبەڕووی تەحەددا بۆتەوە، هیچ ڕێگاچارەیەكیشی لەبەردەمدا 
نییە جگە لە بەدەس������تهێنانی س������ەركەوتن لە عێراق������دا، پێتوایە 
ئیدارەكەی سەرۆك بۆش دەتوانێت سەركەوتن بەدەست بهێنێت لەو 

ماوەی چەند مانگی داهاتوودا؟
- لە ڕاس������تیدا س������ەرۆكی داهاتوی ئەمەریكا ب������ە ووریاییەوە 
پێداچونەوە بە سیاسەتی ئەمەریكادا دەكات لە ئاست عێراقدا. من 
گەشبینییەكی واقیعیانەم هەیە كە سەرۆكی داهاتووی ئەمەریكا 
هەمان سیاسەت لە ئاست عێراقدا پیادە دەكات، بەڵام كەسانێكی 

زۆر هەن لەگەڵ ئەم پێشبینیەی مندا هاوڕانین.
نەوت هۆكارێكە بۆ مانەوەی عێراق بە یەكپارچەیی

*پێتوای������ە عێراق بە یەكگرتوی دەمێنێتەوە، یاخود چارەنوس������ی 
دابەشبوون دەبێت؟

- م������ن پێموایە بوونی س������ەرچاوەگەلێكی سروش������تی گەورە لە 
عێراق������دا، بە تایبەتی س������ەرچاوەی نەوت قەناع������ەت بە گروپە 
جیاوازەكانی عێراق دەكات كە هەوڵی هێشتنەوەی وڵاتەكەیان بدەن 
بە یەكگرتوویی بۆ ئەوەی بتوانن داهاتی ئەو س������ەرچاوانە لە نێو 

خۆیاندا دابەش بكەن.

پرۆفیسۆر عەلی ئەنساری شرۆڤەكاری دۆسێی ئێران لە 

ئامۆژگای چاتام هاوس بۆ گوڵان:

سەردانی ئەحمەد 
نەژاد بۆ عێراق 
وەرچەرخانێكی 

گرنگە لە 
پەیوەندییەكانی 
عێراق و ئێراندا

 پرۆفیسۆر عەلی 
ئەنساری، پسپۆرو 

تایبەتمەندە لەسەر سیاسەت 
و مێژووی ئێران و 

پەیوەندییە نێودەوڵەتییەكانی 
ئێران لەگەڵ رۆژئاوا لە 
ئامۆژگای پادشایەتی 
چاتام هاوس لە لەندەن.

ئێستا پرۆفیسۆر ئەنساری، 
پرۆژەیەكی لە چاتام هاوس 
لەبەردەستدایە بە ناونیشانی 

»ئێران لەسەردەمی 
حوكمڕانی ئەحمەد 

نەژاد«دا بەردەوامیش 
لەسەر سیاسەتی ئێران 
لەسەر ئاستی جیهان 

پەیوەندی پێوە دەكرێت 
بۆ هەڵسەنگاندنی 

سەردانەكەی ئەحمەد نەژاد 
بۆ عێراق، گوڵان پەیوەندی 

بە پرۆفیسۆر عەلی 
ئەنساری كردو بەڕێزی 

بەمجۆرە بۆ گوڵان هاتە 
ئاخافتن.  

سەردانی نەژاد بۆ عێراق ئاماژەیە بۆ ئەوەی
ئێران هەنگاوی گەورەی ناوە 

بۆ بەرەوپێشبردنی پەیوەندییەكانی لەگەڵ عێراقدا
*لە زۆر رووەوە سەردانەكەی سەرۆك ئەحمەدی نەژاد بۆ عێراق 
بە سەردانێكی مێژوویی دادەنرێت، لەبەر ئەوەی ئەمە یەكەمین 
سەرۆكی ئێرانە كە سەردانی عێراق بكات، تێڕوانینی ئێوە چیە 

بۆ ئەم سەردانە؟
- من پێموای������ە خاڵێكی گرنگە ل������ە پەیوەندییەكانی عێراق و 
ئێران������دا، بەتایبەتی دوای نەهامەتییەكانی ش������ەڕی نێوان ئەو 
دوو وڵات������ە. هەروەها بە روونی ئەو راس������تییەی دەرخس������ت كە 
پەیوەندییەكان������ی نێ������وان عێراق و ئێران ئاڵوگ������ۆڕی گەورە بە 
خۆیانەوە دەبینن. لە لایەكی دیكەوە ئەوەی لێ دەخوێنرێتەوە كە 
ئێران هەنگاوی گەورەی ناوە بۆ بەرەوپێشبردنی پەیوەندییەكانی 

لەگەڵ عێراقدا.
سوننەكان وەك هێزێكی دوژمن لە ئێران دەڕوانن

*ك������ورد و ش������یعەكان بە س������ەردانەكەی س������ەرۆك ئەحمەدی 
نەژاد خۆشحاڵبوون، بەپێچەوانەوە س������وننەكان نائاسوودەبوون و 
بەرهەڵس������تی ئەو سەردانەیان كرد، هۆكاری ئەم بەرهەڵستییەی 

سوننەكان بۆچی دەگەڕێتەوە؟

-من پێموایە سوننەكان دەبینن كە ئێران تا رادەیەك باش پشتیوانی 
لە كورد و ش������یعەكان دەكات. لە لایەكی دیكەوە سوننەكان وەك 
هێزێك������ی دوژمن لە ئێران دەڕوانن، لە بەش������ێكیدا لەبەر ئەوەی 
شیعەیە و سوننەكانیش لە زۆر رووەوە لەگەڵ شیعەكاندا ناكۆكن، 
هەروەها پێیانوایە ئێران دەستڕۆیش������توویەكی گەورەی هەیە لە 

عێراقدا لە رێی شیعە و كوردەكانەوە.
ئێران دوو سیاسەتی جیاواز
لەگەڵ عێراق پیادە دەكات

*ئێ������ران دەوڵەتێك������ی بەهێزی ناوچەكەیە، ئای������ا كاریگەری و 
دەستڕۆیش������تووی ئەم وڵات������ە چی دەبێت لەس������ەر بارودۆخی 

ئاسایشی عێراق؟
-لە راستیدا ئەوە دەوەستێتە سەر ئەو سیاسەتەی ئێران لە ئاست 
ناوچەك������ەدا دەیگرێتەبەر. ئەوەی پەیوەندی بە عێراقەوە هەبێت، 
ئەوا دوو جۆرە سیاس������ەتی جیاواز ل������ە ئێراندا پەرەی پیدەدرێت، 
یەكەمیان سیاس������ەتێكی س������تراتیجیانەیە كە لەلایەن نوخبەی 
بیرۆكراتی وڵاتەكەوە هێڵەكانی دەستنیش������ان دەكرێت، دووەمیان 
لەلایەن هێ������زە شۆڕش������گێڕییەكانەوە پیادە دەكرێ������ت، بەو پێیە 
لێكۆڵینەوە و وردبوونەوە لە سروش������تی ئەو دوو جۆرە سیاسەتە و 
ناكۆكییەكانیان حەقیقەتی ئەو سیاس������ەتەمان بۆ دەخاتەڕوو كە 

زۆرێك لە مەسەلەكان 
پەیوەستە بە ئابووری 
ئێرانەوە، واتە گەر 
ئابووری ئەو وڵاتە لاواز 
بوو ئەوا توانایەكی كەمتری 
دەبێت بۆ ئەوەی كاریگەر 
بێت لەسەر بوارەكانی دیكە 
لە عێراقدا

سەردانیكردنی ئەحمەدی 
نەژاد بۆ ئەوروپا ئەگەرێكی 
دوورە لەبەر هەڵوێستەكانی 
لە مەسەلەی هۆلۆكۆست و 
چەند لێدوانێكی دیكەی كە 
جێی مشتومڕێكی زۆرن لە 
ئەوروپادا

ئەوەی پەیوەندی بە 
عێراقەوە هەبێت، ئەوا دوو 
جۆرە سیاسەتی جیاواز لە 
ئێراندا پەرەی پیدەدرێت، 
یەكەمیان سیاسەتێكی 
ستراتیجیانەیە كە لەلایەن 
نوخبەی بیرۆكراتی 
وڵاتەكەوە هێڵەكانی 
دەستنیشان دەكرێت، 
دووەمیان لەلایەن هێزە 
شۆڕشگێڕییەكانەوە پیادە 
دەكرێت

ئێران لە ئاس������ت عێراقدا پەیڕەوی دەكات. لە راستیدا زۆرێك لە 
مەسەلەكان پەیوەس������تە بە ئابووری ئێرانەوە، واتە گەر ئابووری 
ئەو وڵات������ە لاواز بوو ئەوا توانایەكی كەمتری دەبێت بۆ ئەوەی 

كاریگەر بێت لەسەر بوارەكانی دیكە لە عێراقدا.

ئەو رێوشوێنە ئەمنییە توندوتۆڵەی لەكاتی سەردانەكەی 
سەرۆك بۆشدا بەدیمان كرد

لە سەردانەكەی سەرۆك نەژاددا بەدی نەكران

*بەپێی بڕیاری ئەنجوومەنی ئاسایشی نەتەوە یەكگرتووەكان، 
ئەمەریكا هێزێكی كۆلۆنیالییە لە عێراقدا، پرس������یارەكە ئەوەیە 
چۆن دەكرێت سەرۆكی ئێران سەردانی عێراق بكات لە كاتێكدا 
ئێران بە دوژمنی ئەمەریكا لە قەڵەم دەدرێت و عێراقیش لەژێر 

دەسەڵاتی ئەمەریكادایە؟
-ل������ە راس������تیدا جێی س������ەرنجە كە ئ������ەو رێوش������وێنە ئەمنییە 
توندوتۆڵانەی لەكاتی س������ەردانەكەی س������ەرۆك بۆشدا بەدیمان 
كرد، لە سەردانەكەی سەرۆك نەژاددا بەدی نەكران. من پێموایە 
لە گۆشەنیگای ئێرانییەكانەوە عێراق وڵاتێكی خاوەن سەروەرییە 
و خ������ۆی ئازادە لەوەی لەگ������ەڵ چ وڵاتێكدا مامەڵە دەكات و 

سەرپشكە لەوەی لەگەڵ دەوڵەتێكدا پەیوەندی هەبێت.

*ت������ا چ رادەیەك س������ەردانەكەی س������ەرۆك ئەحم������ەدی نەژاد 
كاریگەری دەبێت لەس������ەر واڵاكردن������ی دەرگاكانی گفتوگۆ لە 

نێوان تەهران و واشنتۆندا؟
گەر بە راش������كاوی وەڵامت بدەمەوە پێموای������ە كاریگەرییەكی 
زۆری نابێت لەسەر بەرەوپێش������بردنی پرۆسەی گفتوگۆكردنی 

نێوان ئەو دوو وڵاتە.
ئێران ناتوانێت كاریگەرییەكی زۆری هەبێت

لەسەر ئاراستەی سیاسەت و كاركردنی ئەمەریكا لە 
عێراقدا

*گەر ئەم سەردانە هەوڵێك بێت بۆ شكاندنی ئەو هاوپەیمانێتییەی 
وڵاتە یەكگرتووەكانی ئەمەریكا بە نیازە لە دژی ئێران دروستی 
بكات لە وڵاتانی كەنداو و هەردوو وڵاتی میسر و ئوردن، واتە 
گەر ئامانجەكە بەو ئاراستەیەدا بێت، ئایا هەڵوێستی ئەمەریكا 

چی دەبێت و چ كاردانەوەیەكی دەبێت؟
- ل������ە راس������تیدا من پێموایە ئێ������ران ناتوانێ������ت كاریگەرییەكی 
زۆری هەبێت لەس������ەر ئاراستەی سیاس������ەت و كاركردنی وڵاتە 
یەكگرتووەكانی ئەمەریكا لە عێراقدا، ئەوە مەس������ەلەیەكە زیاتر 
پەیوەس������تە بە بارودۆخ و گۆڕانكاریی������ە ناوخۆییەكانی وڵاتە 
یەكگرتووەكان������ەوە و پەیوەندییەكی ئەوت������ۆی نییە بە خەون و 

ئامانجەكانی ئێرانەوە لە عێراقدا.
*دوای ئەم س������ەردانە چ گۆڕانكارییەك لە مەسەلە سیاسییە 
هاوبەش������ەكانی نێ������وان و عێ������راق و ئێران������دا روو دەدات و چ 
كاریگەرییەكی لەس������ەر هاوپەیمانەكان������ی ئەمەریكا دەبێت لە 

ناوچەكەدا؟
- من پێموایە ئێ������ران هەوڵی پتەوكردنی پەیوەندییەكانی دەدات 

لەگەڵ عێراق������دا و هاوپەیمانەكانی ئەمەریكاش لە ناوچەكەدا 
پتر نیگەران دەبن لە هەڵكشانی هێزی ئێران لە ناوچەكەدا.

*ئایا عێراق توانای س������ەقامگیركردنی ئاسایش������ی هەیە بێ 
هاوكاری و یارمەتی ئێران؟

- نەخێر، پێویس������تە جۆرێك لە هاوكاری و هەماهەنگی هەبێت 
لە نێوان ئەو دوو وڵاتەدا لەم رووەوە ش������تێكی س������ەرنجڕاكێش و 

جێی بایەخ دەبێت.
ئەگەر سەرۆكی ئێران بەشێوەیەكی رەسمی

بانگهێشت بكرێت بۆ ئەوەی سەردانی توركیا بكات
* ل������ە رۆژنامەی زەمانی توركیدا هاتووە س������ەرۆك ئەحمەدی 
نەژاد س������ەردانی توركیا دەكات. ئایا كاریگەری ئەم س������ەردانە 
چی دەبێت؟ ئایا نابێتە هەنگاوی یەكەم بۆ ئەوەی س������ەردانی 

ئەوروپا بكات؟
- لە راستیدا ش������تێكی سەرنجڕاكێش و جێی بایەخ دەبێت گەر 
سەرۆكی ئێران بەشێوەیەكی رەسمی بانگهێشت بكرێت بۆ ئەوەی 
س������ەردانی توركیا بكات. من پێموایە سەردانیكردنی ئەحمەدی 
ن������ەژاد بۆ ئەوروپا ئەگەرێكی دوورە لەبەر هەڵوێس������تەكانی لە 
مەس������ەلەی هۆلۆكۆس������ت و چەند لێدوانێكی دیكەی كە جێی 

مشتومڕێكی زۆرن لە ئەوروپادا.  

پرۆفیسۆر چیرس باری ئوستادی زانستی سیاسەت لە 

زانكۆی گلاسكۆ بۆ گوڵان:

سەردانی نەژاد 
هەوڵێكی ستراتیژییە 
بۆ بونیادی پەیوەندی 

ئابووری ئێران لە 
عێراقدا

 پرۆفیسۆر چیرس بیری، 
ئوستادی زانستی سیاسەتە 

لە زانكۆی گلاسكۆی 
بەریتانی و ماوەی 38 
ساڵە لەو زانكۆیە كار 

دەكات و لە ساڵی 1996 
یشەوە ئوستادی تێوری 

سیاسەتە لە زانكۆی 
ناوبراو.

پرۆفیسۆر بیری بەشداری 
چەندین كۆنفرانسی 

لەسەر سیاسەتی ئێرانی 
كردووە چەندین جاریش 

سەردانی ئێرانی كردووە ، 
بۆ تاوتوێكردنی شرۆڤەی 

سەردانەكەی ئەحمەد 
نەژادیش بۆ عێراق، گوڵان 

پەیوەندی پێوە كرد و 
بەمجۆرە بۆ گوڵان هاتە 

ئاخاوتن:
سەردانەكەی ئەحمەد  

نەژاد هەوڵێكی ستراتیژییە بۆ بونیاتنانی بەرژەوەندی 
ئابووری ئێران لە عێراقدا

* سەردانەكەی ئەحمەدی نەژاد بۆ عێراق بە سەردانێكی گرنگ 
دادەنرێت، تێڕوانینی ئێوە چییە بۆ ئەم سەردانە؟

- من لە چوارچێوەی سیاس������ەتی ناوچەیی ئێراندا لەو س������ەردانە 
دەڕوانم، پێم وایە ئەوە تا راددەیەكی دیاریكراو هەوڵێكی ستراتیجیە 
لە لایەن ئەحمەدی نەژادەوە بۆ بونیاتنانی بەرژەوەندی ئابووری و 

هەروەها بەرژەوەندییە بەرفراوانەكانی دیكە لە عێراقدا.
عەرەبی سوننە نیگەرانن لەوەی ئەمە هەوڵێك بێت بۆ پتر 
چەسپاندنی باڵادەستی شیعە لە سەر حسابی زیان گەیاندن 

بە بەرەژەوەندییەكانی ئەوان
*عەرەبی سوننەی عێراق بەسەردانی ئەحمەد نەژاد نائاسودەبوون 
و بەرهەڵستی ئەو س������ەردانەیان كرد، هۆكاری ئەم بەرهەڵستیەی 

سوننەكان بۆچی دەگەڕێتەوە؟
- من پێم وایە سوننەكان مەترسی ئەوەیان هەیە و نیگەرانن لەوەی 
ئەمە هەوڵێك بێت بۆ پتر چەس������پاندنی باڵادەستی شیعە لە سەر 
حس������ابی زیان گەیاندن بە بەرەژەوەندییەكان������ی ئەوان بە تایبەتی 
ئەو گروپ و لایەنانەی نزیك بوون لە س������ەدام حوس������ێنەوە، واتە 
نیگەرانن لەوەی ئەمە هەوڵێ������ك بێت بۆ ئەوەی پتر پەراوێزبكرێن 

لە عێراقدا.
*چۆن دەكرێت سەرۆكی ئێران سەردانی عێراق بكات، لە كاتێكدا 
ئێ������ران بە دوژمنی ئەمەریكا لە قەڵەم دەدرێت و عێراقیش لە ژێر 

دەسەڵاتی ئەمەریكادایە؟

-لە راستیدا ئەوە بەشێكە لە سیاسەتی ستراتیژیی ناوچەیی ئێران 
و بە حوكمی ئەوەی عێراقیش خاوەنی س������ەروەری خۆیەتی وڵاتە 
یەكگرتووەكانی ئەمەریكا ناتوانێت بە رەسمی رێگە لەو سەردانە 
بگرێت. واتە لە روی مەبدەئیەوە عێراق دەتوانێت بە ش������ێوەیەكی 

یەكلایەنە رەفتاربكات.
*تا چ راددەیەك سەردانەی سەرۆك ئەحمەدی نەژاد كاریگەری 
دەبێت لە س������ەر واڵاكردنی دەرگاكانی گفتوگۆ لە نێوان تەهران و 

واشنتۆندا؟
-هەس������تی م������ن ئەوەیە كە ئەمە ب������ۆی هەی������ە دەرئەنجامێكی 
بنیاتنەرانەی لێبكەوێتەوە لەو رووەوە، بەڵام هەروەك ئاماژەم پێكرد 

ئەمە تەنیا هەستێكە و تەنیا گریمانەیەكە.
بە حوكمی ئەوەی دەسەڵات و ئیدارەی ئەمەریكا لە سەرووبەندی 
گۆڕاندایە، ئەوا ناتوانین دەستنیش������انی ئەوە بكەین كە ئەمەریكا 
چ س������تراتیژییەتێك دەگرێتەبەر بۆ دەرچوون لە عێراق، كە ئەوەش 
پەیوەس������تە بە كۆمەڵێك هۆكاری دیكەوە. واتە ناتوانین ئێس������تا 

وەڵامێكی روونی ئەو پرسیارە بدەینەوە.
 *دوای ئەم س������ەردانە چ گۆڕانكاریەك لە مەس������ەلە سیاسییە 
هاوبەشەكانی نێوان و عێراق و ئێراندا روودەدات وچ كاریگەرییەكی 

لەسەر هاوپەیمانەكانی ئەمەریكا دەبێت لە ناوچەكەدا؟
- من پێم وایە هیچ دەرئەنجامێكی راس������تەوخۆی لێناكەوێتەوە، 
ئەمە تەنیا مانۆڕێكی كورتخانە. واتە ناتوانین پێش ئەوە بكەوین 
هەندێ ش������تی دیاریكراو ب������ە خێرای روودەن ل������ە ئەنجامی ئەم 

سەردانەوە.

پرۆفیسۆر لاری دایمۆند راوێژكاری پێشووی دەسەڵاتی 
كاتی هاوپەیمانان لە عێراق بۆ گوڵان«:

دەبێت كورد بۆ 
پاراستنی دەسكەوت و 
ئازادییەكانی بڕیاری 

واقیعی و پراگماتیكی 
بدات

 پرۆفیسۆر لاری دایمۆند، كە یەكێكە  لە بەناوبانگترین بڕیاردەرانی دیموكراسی و، راوێژكاری دەسەڵاتی كاتی 
هاوپەیمانانیش بووە واتە دەسەڵاتی 2003-2004 لە عێراقداـ، ئوستادی زانستی سیاسەتە لە زانكۆی ستانفۆرد لە ئەمەریكا.

پرۆفیسۆر دایمۆند، پسپۆر و تایبەتمەندە لەسەر پرۆسەی دیموكراسی لە وڵاتانی ئاسیا و ئەفریقیا و ئەمەریكای لاتین و 
هەروەها تایبەتمەندە لەسەر سیاسەتی دەرەوەی ئەمەریكا.

لەو ماوەیەی كە وەك راوێژكاری سیاسی لە عێراق كاریكردووە، تەنیا دوای  ماوەی ساڵێك عێراقی بەجێهێشتووە و لەبەردەم 
كۆنگرێسی ئەمەریكا رایگەیاندووە كە عێراق بەرەو شەڕی ناوخۆی نێوان سوننە و شیعە  هەنگاو هەڵدەگرێت و پرۆسەی 

دیموكراسی لە عێراقدا سەركەوتوونابێت.
ئەم ئەزموونەی دایمۆند لەو پاشخانە فیكرییەوە سەرچاوە دەگرێت كە بە تەنیا لە بواری  پیادەكردنی  دیموكراسی خاوەنی 

زیاتر لە  20 كتێبە و بەدەیان دیراسەتیشی لەسەر پرۆسەی سیاسی عێراقدا هەیە.
ساڵی پار گوڵان دیمانەیەكی لەگەڵ دایمۆند سازكرد و تیایدا راشكاوانە ئاماژەی بەسەرنەكەوتنی پرۆسەی سیاسی عێراق 

كرد، ئەمساڵیش جارێكی دیكە و لە بەرۆشنایی بەرەو پێشەوە چوونە تازەكان پەیوەندیمان بە پرۆفیسۆر دایمۆند كرد و بەرێزی 
بەمجۆرە بۆ گوڵان هاتە ئاخاوتن:  

حكومەتی عێراقی چەندها ملیار دۆلار داهاتی نەوتی 
لەبەردەستدایە تا ئێستاش نەیتوانیووە چارەسەرێك بۆ كێشە 

و گرفتەسیاسییەكان بدۆزێتەوە
*وڵاتــــــە یەكگرتووەكانــــــی ئەمەریكا لە عێراقــــــدا رووبەڕووی 
تەحەددا بۆتەوە، هیچ رێگاچارەیەكیشــــــی لەبەردەمدا نیە جگە لە 
بەدەســــــتهێنانی سەركەوتن لە عێراقدا، پێت وایە ئیدارەكەی سەرۆك 
بۆش دەتوانێت ســــــەركەوتن بەدەست بهێنێت لە ماوەی چەند مانگی 

داهاتوودا؟

- من پێم وایە بەدەستهێنانی سەركەوتن زیاتر ئەركی عێراقییەكانە 
نەك ئەمەریكا، ســــــەرۆك بۆش ئەوەی راگەیاندووە كە ئەو ژمارەی 
سەربازەی لە ماوەی پێشوودا لە عێراقدا زیادی كرد دەیان كشێنێتەوە 
و ئاســــــتی هێزەكانی ئەمەریكا لە عێراقدا دەگەڕێنێتەوە بۆ ئاستی 
پێش ســــــتراتیژیەتی زیادكردنی هێزەكان كــــــە نزیكەی 130،000 
ســــــەرباز بوو. حكومەتــــــی عێراقی چەندها ملیــــــار دۆلار داهاتی 
نەوتی لەبەردەســــــتدایە و كات و دەرفەتی زۆری لە بەردەســــــتدابوو 
بۆ بەرەوپێشــــــبردنی پرۆسە سیاســــــییەكەو و هێنانەدی ئاشتەوایی 

راستە كوردستان ئازادە، 
بەڵام ئایا دوو حیزبە 
سەرەكیەكە ئازادی زیاتر 
دەڕەخسێنن و كوردستان لە 
گەندەڵی پاك دەكەنەوە

راستە بەشێكی زۆری 
دانیشتوانی كوردستان 
لە سەروی لە سەدا 90 
خەڵكی كوردستان خوازیاری 
سەربەخۆیین، بەڵام من 
هیوادارم كە ئەو راستیەیان 
لەبەرچاو بێت كە ئەوە 
لە رووی جیۆپۆلیتیكیەوە 
كارێكی كردەیی نییە

ئەگەر هەڵبژاردنی 
پارێزگاكان ئەنجام بدرێت 

و هەڵبژاردنەكە ئازاد 
و نەزیهانە بێت دەبێتە 

كاردانەوەیەك لە دژی ئەو 
پارتانەی پەیوەستن بە 

ئێرانەوە

فیدراڵیزم چارەسەرێكی 
درێژخایەنە بۆ سەقامگیری 

لە عێراقدا

گەر كوردەكان هەوڵی 
بەدەستهێنانی دەوڵەتێكی 

سەربەخۆ بدەن ئەوا 
كارەسات بە سەر خۆیاندا 

دەهێنن، لەبەر ئەوەی 
جیۆپۆلیتیكی عێراق 
و ناوچەكە رێگە بە 

هەنگاوێكی لەو چەشنە 
نادات

نیشتمانی و ئێستاش دەبینن كە ناگەنە رێككەوتن لە سەر دیاركردنی 
كاتی ئەنجامدانی هەڵبژاردنی پارێزگاكان و تا ئێستاش نەیتوانیوە 
چارەسەرێك بۆ كێشە و گرفت و سەختیە سیاسییەكان بدۆزێتەوە و 

ئابووری وڵاتەكە ببوژێنەوە.
توندوتیژی تائیفی و ئیتنی هەل ودەرفەتەكانی بەردەم 

دیموكراسی بەرتەسك كردەوە 
*لە ساڵی 2004دا پێتان وابوو دیموكراسی لە عێراقدا نایەتەدی، 

ئێستا چ تێڕوانین و بیروبۆچونێكتان هەیە؟
- لە راســــــتییدا دیموكراســــــی لە چەند رەگەزێــــــك پێكدێت وەك 
بوونی فرەیی سیاســــــی و بوونی كۆمەڵگەیەكــــــی مەدەنی بەهێز، 
بــــــەڵام توندوتیژی تائیفی و ئیتنی هەل ودەرفەتەكانی بەرتەســــــك 
كردەوە و ترس و دڵەڕاوكێی چاند. ئێســــــتاش پرسیارەكە ئەوەیە ئایا 
حیزبــــــی دەعوە و ئەنجوومەنی باڵای شــــــۆڕی ئیســــــامی بوونی 
بەرهەڵســــــتكاری قبوڵ دەكەن لە ناوچەكانی باشــــــووردا و رێگە بە 
ســــــەرهەڵدانی پــــــارت و لایەنی دیكە دەدەن. ئــــــەوەی پەیوەندی بە 
كوردســــــتانەوە هەبێت راستە كوردستان ئازادە، بەڵام ئایا دوو حیزبە 
ســــــەرەكیەكە ملمانێ قبوڵ دەكەن و ئازادی زیاتر دەڕەخســــــێنن و 

كوردستان لە گەندەڵی پاك دەكەنەوە.
بە تێڕوانینی ئێوە تەنیا ریگە بۆ رێگرتن
لە دابەشبوونی عێراق بریتیە لە فیدراڵیزم

*ئایا چ پێشــــــبینیەكت هەیە بۆ ئایندەی عێراق؟ پێت وایە ئەم 
وڵاتە بە یەكگرتوویی دەمێنێـتەوە یاخود چارەنووسی دابەشبوونە؟

- من پێم وایە عێراق بە یەكگرتوویی دەمێنێتەوە. راستە بەشێكی 
زۆری دانیشــــــتوانی كوردستان لە ســــــەروی لە سەدا 90 خەڵكی 
كوردســــــتان خوازیاری ســــــەربەخۆیین، بەڵام من هیــــــوادارم كە ئەو 
راستیەیان لەبەرچاو بێت كە ئەوە لە رووی جیۆپۆلیتیكیەوە كارێكی 
كردەیــــــی نییە. من پێم وایە لە كۆتاییــــــدا واقیعبینی و پراگماتیزم 
زاڵ دەبــــــن و زۆرینەی عێراقییــــــەكان نایانەوێت وڵاتەكەیان دابەش 
ببێت و خوازیاری پاراســــــتنی یەكێتــــــی و یەكگرتوویی وڵاتەكەیان 
دەبن. بە تێڕوانینی من چارەســــــەرەكە بریتیە لە فیدراڵیزم بە هۆی 
دابەشكردنی دەسەڵات و داهاتەكانەوە لە نێوان حكومەتی فیدراڵی 

و یەكە فیدراڵییەكانەوە.
من پێم وایە تەنیا رێگا بۆ پاراستنی یەكێتی عێراق جێگیركردنی 
سیستمی فیدراڵی و ئۆتۆنۆمی راستەقینەیە نەك هەر بۆ كوردستانی 
عێراق، بەڵكو بۆ بەشــــــەكانی دیكەی وڵاتەكەش. بێ داڕشــــــتنی 
زەمانەتێكی دەستووری بۆ دابەشكردنی دادپەروەرانەی داهاتەكانی 
نەوت بەسەر بەشە جیاوازەكانی عێراقدا ئەوا ناڕەزایەتییەكان كەڵەكە 
دەبن و ناكۆكییەكان هەڵدەكێشــــــن. كەواتە فیدراڵیزم چارەسەرێكی 

درێژخایەنە بۆ سەقامگیری لە عێراقدا.
نابێت كورد بیانوو بداتە دەستی توركیا

*هەرێمی كوردستانی عێراق تاقە ناوچەی ئارام و سەقامگیرە 
لە عێراقدا، بــــــەڵام بە بەردەوامی رووبەڕووی هەڕەشــــــەی توركیا 
دەبێتەوە، ئایا كوردەكان دەتوانن پشــــــت بە وڵاتــــــە یەكگرتووەكانی 

ئەمەریكا ببەستن بۆ بەرپەرچدانەوەی ئەو هەڕەشانە؟
- من پێم وایــــــە وڵاتە یەكگرتووەكانــــــی ئەمەریكا بەرگری لە 
كــــــوردەكان ناكات لە بەرامبەر توركیــــــادا، تاوەكو هێرش و چالاكی 
ســــــەربازی پەكەكە دژی توركیا بەردەوام بێــــــت لە خاكی هەرێمی 
كوردســــــتانەوە. ســــــەركردە كــــــوردەكان لە بــــــەردەم دوو رێگادان یان 
ئەوتا هەڵدەســــــتن بە پاراستنی ئاسایشــــــی هەرێمەكەیان و رێگە لە 

دەستێوەردانی توركیا دەگرن بە هۆی كۆنتڕۆڵكردنی چالاكییەكانی 
پەكەكەوە، یاخود پەناگە و ناوچەی ئارام بۆ پەكەكە دابین دەكەن و 
پاساو و بیانوو دەدەنە دەست توركیا بۆ هێرش و دەستێوەردان، دەبێت 

كوردەكان یەكێك لەو دو رێگایە هەڵبژێرن.
*چــــــۆن ئێمەی كــــــورد دەتوانین خۆمان لە هەڕەشــــــەی توركیا 

بپارێزێن؟
-دەبێت ئێوە بە روونی ئەوە رابگەیەنن كە چیتر پێشوازی لە یاخیبوە 
كوردەكانی توركیا ناكەن بۆ ئەوەی خاكی ئێوە بۆ هێرشــــــكردنە سەر 
پەكەكــــــە بەكاربهێنن، تەنها راگەیاندنیش بەس نیە دەبێت هەنگاوی 
جیــــــددی و عەمەلی بنێــــــن، ئەگەر نا توركیــــــا كاردانەوەی دەبێت 
و بەرگری لە خاك و ســــــەلامەتی دانیشــــــتوانەكەی دەكات. وڵاتە 
یەكگرتووەكانی ئەمەریكا كاریگەری و دەستڕۆیشــــــتویەكی زۆری 
نیە لەســــــەر توركیا بۆ ئــــــەوەی رێگە لــــــەو كاردانەویە بگرێت، لە 
راســــــتیدا زۆرێك لە سیاســــــەتمەدارەكانی ئەمەریكا پێیان وایە رەوا 
نیە داوا لە توركیا بكرێت بێ هەڵوێســــــت بێت و كاردانەوەی نەبێت 
كاتێك خاكی هەرێمی كوردســــــتان بەكاردەهێنرێت بۆ هێرش كردنە 

سەر خاكەكەی.
*ڕاوبۆچوونتان چیە لە سەر سەردانەكەی ئەحمەدی نەژاد؟ ئایا 

پێشبینی چ دەرئەنجامێكی لێدەكرێت؟
- لە راســــــتیدا هێشتا زووە باس لە دەرئەنجامەكانی ئەو سەردانە 
بكرێت. هەندێك بە نیگەرانیەوە لە هەڵكشانی رۆڵ و دەستڕۆیشتوی 
ئێران دەڕوانن. من پێم وایە تەنانەت لە ناو شیعەكانیشــــــدا كاردانەوە 
هەبوە بەرامبەر ئەم ســــــەردانە. یەك ئەگەر هەیە ئەویش ئەوەیە كە 
ئەگەر هەڵبژاردنی پارێزگاكان ئەنجام بدرێت و هەڵبژاردنەكە ئازاد 
و نەزیهانە بێت دەبێتە كاردانەوەیەك لە دژی ئەو پارتانەی پەیوەستن 
بــــــە ئێرانەوە، من پێم وایــــــە ئەوان ئەم راســــــتیە دەزانن و نیگەرانن 
لە بارەیەوە، هەر لەبەر ئەمەشــــــە كە دەیانەوێــــــت ئەو هەڵبژاردنانە 

دوابخرێت.
*كورد و شــــــیعەكان بە سەردانەكەی ســــــەرۆك ئەحمەدی نەژاد 
خۆشــــــحاڵبوون، بەپێچەوانەوە سوننەكان نائاسودەبوون و بەرهەڵستی 
ئەو سەردانەیان كرد، هۆكاری ئەم بەرهەڵستییەی سوننەكان بۆچی 

دەگەڕێتەوە؟
- سوننەكان ترسی ئەوەیان هەیە كە عێراق ببێتە پاشكۆی ئێران و 
حاڵی حازر ئەو راستییە دەبینن كە ئێران بە سەر عێراقدا باڵادەستە 
و دەستڕۆیشــــــتویەكی زۆری لە وڵاتەكەیاندا هەیە. كەواتە وەڵامی 
پرسیارەكەت روونە و ئەوەش هەوڵ و كۆششێكی درێژخایەنی دەوێت 

بۆ ئەوەی دووبارە عێراق لەسەر پێی خۆی بوەستێتەوە.
دەبێت كورد بڕیاری پراگماتی و واقیعی بدات بۆ برەودان 

بە بەرەوپێشچوونەكانیان و بۆ بە دامەزراوەی كردنی 
ئازادیەكەیان

*دوا ووشە و پێشنیارت چیە؟ چۆن پێشبینی داهاتوی عێراق بە 
گشتی و داهاتووی هەرێمی كوردستان بە تایبەتی دەكەیت؟

-من پێم وایە دەبێت كوردەكان بڕیار بدەن ئایا رێگایەكی پراگماتی 
و واقیعــــــی دەگرنەبەر بۆ برەودان بە بەرەوپێشــــــچوونەكانیان و بۆ بە 
دامەزراوەیی كردنی ئازادییەكەیان، یاخــــــود هەنگاوێكی رەمزیانە 
دەنێن و سەركێشــــــی لەدەستدانی هەموو دەستكەوتەكان دەكەن. گەر 
كوردەكان هەوڵی بەدەســــــتهێنانی دەوڵەتێكی ســــــەربەخۆ بدەن ئەوا 
كارەســــــات بە ســــــەر خۆیاندا دەهێنن، لەبەر ئەوەی جیۆپۆلیتیكی 

عێراق و ناوچەكە رێگە بە هەنگاوێكی لەو چەشنە نادات.  

ئەمەریكا هەوڵی میانگیری دەدات  لە نێوان ئەنقەرە 
و هەرێمی كوردستاندا بۆ گەیشتن بە رێككەوتن و 

یەكلاكردنەوەی ئەو كێشەیە

*هەرێمی كوردستانی عێراق تاقە ناوچەی ئارام و سەقامگیرە 
لە عێراقدا، بەڵام بە بەردەوامی رووبەڕووی هەڕەشــــــەی توركیا 
دەبێتەوە، ئایا كوردەكان دەتوانن پشــــــت بە وڵاتە یەكگرتووەكانی 

ئەمەریكا ببەستن بۆ بەرپەرچدانەوەی ئەو هەڕەشانە؟
- وڵاتە یەكگرتووەكانی ئەمەریكا هەوڵ دەخاتەگەڕ بۆ ئەوەی 

ناكۆكییەكی بەربڵاو لە نێوان حكوومەتی هەرێمی كوردســــــتان 
و توركیادا سەرهەڵنەدات. گرنگترین هەنگاویش بۆ رێگەگرتن 
لەو ناكۆكییــــــە كۆنتڕۆڵكردنی چالاكییەكانــــــی پەكەكەیە، كە 
چالاكــــــی یاخیگەرانە دژی توركیا ئەنجــــــام دەدەن. لەبەر ئەوە 
وڵاتە یەكگرتــــــووەكان هانی حكوومەتی هەرێمی كوردســــــتان 
دەدات تاوەكو فشــــــار بخەنە سەر چەكدارانی پەكەكە بۆ ئەوەی 
هێرش نەكەنە ســــــەر توركیا و هەوڵی سنوورداركردنی توركیاش 
دەدات بۆ ئەوەی هێرشی ســــــەربازی لە ناو خاكی كوردستاندا 
ئەنجــــــام نەدات. واتە وڵاتە یەكگرتــــــووەكان هەوڵی میانگیری 

پرۆفیسۆر گاری سامۆر 
بەڕێوەبەری پێشووی كۆنتڕۆڵكردنی چەكی كۆكوژ لە ئەنجوومەنی ئاسایش نەتەوەیی ئەمەریكا بۆ گوڵان:

توركیا لە سنووری دەسەڵاتی سەربازی خۆی 
تێدەگات و ئەو راستییەش دەزانێ كێشەی پەكەكە 

بە رێگەچارەی سەربازی یەكلایی ناكرێتەوە

 پرۆفیسۆر گاری سامۆر، 
كە پێشتر بەڕێوەبەری 

كۆنتڕۆڵكردن و چەكی 
كۆكوژ بووە لە ئەنجوومەنی 

ئاسایشی نەتەوەیی 
ئەمەریكاو، تایبەتمەند بووە 
لەسەر چەكە كۆكوژەكانی 
عێراق و كۆریای باكوورو 

ئێران.
گاری  پرۆفیســــــۆر  ئێســــــتا 
ســــــامۆر جێگری ســــــەرۆكی 
دیراســــــاتی  بەڕێوەبەرایەتی  و 
پەیوەندییەكانی  ئامــــــۆژگای 
 Council دەرەوەی ئەمەریكا
 of foreign Relation
ساڵی  ســــــامۆر  پرۆفیســــــۆر 
دكتۆراكەی  نامــــــەی   1984
ناونیشانی«سیاســــــەتی  بــــــە 
لە  پادشــــــایەتی  بنەماڵــــــەی 
ســــــعودی«  عەرەبســــــتانی 
پێشكەشــــــی زانكۆی هارڤارد 
كــــــردووەو بەردەوامیش لەگەڵ 
لــــــە  تۆژەرەكانــــــی  هــــــاوڕێ 
ئەنجوومەنــــــی پەیوەندییەكانی 
توێژینەوەن  ســــــەرقاڵی  دەرەوە 
لەسەر پرســــــە ستراتیژییەكانی 
و سیاسەتی دەرەوەی ئەمەریكا 
لەســــــەر رۆژهەڵاتی ناوەڕاست 
بۆ هەڵســــــەنگاندنی سیاسەتی 
ئێستای ئەمەریكا لە عێراق و 
پێگەی هەرێمی كوردستان لە 
هاوكێشە سیاسییەكاندا، گوڵان 
پەیوەندی بە پرۆفیسۆر سامۆر 
كــــــردو بەڕێــــــزی بەمجۆرە بۆ 

گوڵان هاتە ئاخاوتن. 

كاتێك سەرۆك بۆش پۆستی 
سەرۆكایەتی جێدەهێڵێت 

ژمارەیەكی بەرچاوی 
هێزە سەربازییەكانی 
سوپای ئەمەریكا لە 

عێراقدا دەمێننەوە، كە 
دەگاتە نزیكەی هەمان 

ئەو ژمارەیەی پێش 
ستراتیژییەتی زیادكردنی 

هێزەكان لە عێراقدا 
هەبوون

كۆمارییەكان دەرفەتێكیان 
بۆ دروست دەبێت تاوەكو 
بڕیار لەسەر سیاسەتی 

داهاتووی ئەمەریكا بدەن 
لە ئاست عێراقدا

دەدات لە نێوان ئەنقەرە و هەرێمی كوردســــــتاندا بۆ گەیشتن 
بــــــە رێككەوتــــــن و یەكاكردنەوەی ئەو كێشــــــەیە. بەڵام من 
پێموایە گرنگترین شــــــت ئەوەیە كــــــە هەوڵی كۆنتڕۆڵكردنی 
پەكەكە بدەن بۆ ئەوەی كوردســــــتان نەكەنە بنكەی هێرش و 
پەلامارەكانیــــــان لە ناو خاكی توركیادا، لەبەر ئەوەی پەكەكە 
خاكی كوردســــــتان وەك بنكەی ئامادەسازی و ئەنجامدانی 
هێرش بۆ ســــــەر توركیا بەكاردەهێنێــــــت. گەر ئەو چالاكیانە 
راگیران ئەوا مەترسی سەرهەڵدانی ناكۆكی لە نێوان ئەنقەرە 

و حكومەتی هەرێمی كوردستاندا كەم دەبێتەوە.
توركیا لە سنووری دەسەڵاتی سەربازی خۆی تێدەگات و
لەو راستییەش تێدەگات كە ناتوانێت  ئەو كێشەیە بە 

رێگاچارەی سەربازی یەكلابكاتەوە
* بۆ ماوەی هەشــــــت رۆژ توركیا ئۆپەراسیۆنێكی زەمینی 
ئەنجامــــــدا بە ئامانجكردنی گورز وەشــــــاندن لە چەكدارانی 
پەكەكە، بەڵام سوپای توركیا سەركەوتوو نەبوو لە هێنانەدی 
ئامانجەكانی، بە تێڕوانینی ئێوە ئامانجە سەرەكییەكانی ئەو 

ئۆپەراسیۆنە چیی بوون؟
-تێڕوانین و تێگەیشــــــتنی من ئەوەیە كە توركیا لە سنووری 
دەســــــەڵاتی ســــــەربازی خۆی تێدەگات و لەو راســــــتییەش 
تێــــــدەگات كــــــە ناتوانێــــــت ئەو كێشــــــەیە بــــــە رێگاچارەی 
ســــــەربازی یەكابكاتــــــەوە. بەڵام توركیــــــا هەوڵیدا پەیامێك 
بۆ واشــــــنتۆن بنێرێت كە ئەگەر ئەمەریكا فشاری سیاسی 
بەكارنەهێنێت بۆ هاندانی حكوومەتی هەرێمی كوردســــــتان 
بــــــۆ كۆنتڕۆڵكردنــــــی چالاكییەكانی پەكەكە ئــــــەوا توركیا 
هێزی ســــــەربازی بە كاردەهێنێت. ئەو ئۆپەراسیۆنە هەندێ 
كاریگەری سنوورداری هەبوو لە رووی تێكشكاندنی هەندێ 
لە بنكەكانی پەكەكە و كوشــــــتنی چەنــــــد چەكدارێكی ئەو 
رێكخراوە، بــــــەڵام پێموایە ســــــتراتیجییەتی توركیا ئەوە بوو 
فشار بخاتەسەر واشنتۆن ئەوەی ئەمەریكا فشاری سیاسی 
بخاتەسەر دەسەڵاتەكانی حكوومەتی هەرێمی كوردستان بۆ 

كۆنتڕۆڵكردنی جموجوڵەكانی پەكەكە.

لە نێوان دەسەڵاتی سیاسی و سەربازی توركیادا
دابەشبوونێكی قوڵ هەیەو بگرە گرژی و ئاڵۆزیش هەیە

* بۆچــــــی توركیا بەم شــــــێوەیە رەفتــــــار دەكات كوردەكان 
دەكاتە دوژمنی خۆی لە بری ئەوەی هەوڵی بەدەستهێنانی 

هەڵوێستی كوردەكان نادات لە بەرژەوەندی خۆی؟
- لە راســــــتیدا دابەشبوونێكی قوڵ هەیە لە نێوان دەسەڵاتی 
سیاســــــی و ســــــەربازی لە وڵاتی توركیــــــادا بگرە گرژی و 
ئاڵۆزیــــــش هەیە، دامەزراوەی ســــــەربازی توركیا پێگەیەكی 
باڵاتری هەیە لە مەســــــەلەی بەرنگاربوونەوە و شــــــەڕكردن 
لــــــە دژی پەكەكە. پارتــــــی داد و گەشــــــەپێدانیش هەوڵی 
بەهێزكردنــــــی پێگــــــەی خۆیدا لە ناو دانیشــــــتوانی كوردی 
وڵاتەكەیدا و ویستی سیاســــــەتێكی جیاوازتر بگرێتەبەر كە 
ئەوەش رەنگدانەوەی دابەشــــــبوون و گرژی ناو حكوومەتی 

توركیایە.

رای گشتی توركیا
پشتگیری لە بەكارهێنانی هێزی سەربازی دەكات

*رەفتار و بڕیارەكانی دامەزراوەی سەربازی توركیای كردۆتە 
دوژمنی ناوچەكە، ئایا ســــــەردەمی چارەســــــەری ســــــەربازی 

بەسەرنەچووە؟
من پێموایە تاوەكو پەكەكە چالاكی ســــــەربازی هەبێت لە دژی 
توركیا ئــــــەوا دامەزراوەی ســــــەربازی توركیا هەســــــت دەكات 
پاساوی هەیە بۆ بەكارهێنانی هێزی سەربازی. تاوەكو هێرشی 
گــــــەورە لەلایەن پەكەكــــــەوە ئەنجام بدرێت ئەوا رای گشــــــتی 
توركیا پشــــــتگیری لە بەكارهێنانی هێزی سەربازی دەكات بۆ 
تۆڵەسەندنەوە و بەرگریكردن لە ئاسایشی نەتەوەیی. گەر پەكەكە 
چیتر هێرش نەكات ئەوا سوپای توركیا هیچ بیانوو پاساوێكی 

بەدەستەوە نامێنێت بۆ پەنابردنە بەر هێزی سەربازی.
* ئێســــــتا بڕێكی گەورەی نەوت لە كوردستاندا دۆزراوەتەوە، 
توركیاش تاكە دەروازەی سەرەكییە بۆ ناردنە دەرەوەی ئەو نەوتە، 
بۆچــــــی توركیا هەوڵنادات وەبەرهێنــــــان بكات لەو بوارەدا ببێتە 
رێڕەوێــــــك بۆ ناردنە دەرەوەی ئەو نەوتە كە ئەمە بەژەوەندییەكی 

زۆر بۆ توركیا دەهێنێتەدی؟ 
- لە راستیدا توركیا نیگەرانی ئەوەیە گەر حكوومەتی هەرێمی 
كوردســــــتان پتر بەرەوپێشــــــەوە بچێت و پتر بەهێزبێت ئەوادەبێتە 
ســــــەرچاوەی ئیلهام بۆ كوردەكانی نێشتەجێی توركیا كە هەمان 
دەســــــەڵات و پێگەیان هەبێت. وڵاتانی ئێران و سوریا و توركیا 
بەرژەوەندی هاوبەشــــــیان هەیە لە رێگەگرتن لە دروســــــتبوونی 

كوردستانێكی سەربەخۆ.
*سەرۆك تاڵەبانی بانگهێشتی رەسمی كراوە بۆ ئەوەی سەردانی 
توركیا بكات، پێتوایە ئەم سەردانەی سەرۆك تاڵەبانی كێشەكان 

لەگەڵ توركیادا چارەسەر دەكات؟
- لە راســــــتیدا ئەوە دەوەستێتەســــــەر ئەوەی ئایــــــا حكوومەتی 
هەرێمی كوردســــــتان رێوشــــــوێن و هەنگاوی بەهێز دەگرێتەبەر 
بۆ كۆنتڕۆڵكردنی چالاكییەكانی پەكەكە. واتە تاوەكو پەكەكە 
بەردەوام بێت لەسەر جێگیركردنی بنكەكانی لە خاكی هەرێمی 
كوردستان بۆ هێرشكردنە سەر توركیا ئەوا توركیا بەردەوام دەبێت 
لەسەر هێرشــــــی ئاســــــمانی و تەنانەت لەشكركێشی و هێرشی 

زەمینیش.

*چ راســــــپاردەیەكت هەیە بۆ كورد؟ پێتوایە دەبێت چی بكەن 
لــــــە مامەڵكردنیاندا لەگەڵ توركیا و لە پرۆســــــەی سیاســــــی 

عێراقدا؟
مــــــن پێموایە گرنگترین شــــــت ئەوەیە كە رێگەنــــــەدەن پەكەكە 
چالاكی سەربازی دژی توركیا ئەنجام بدات. ئەوەی پەیوەندی 
بە پرۆسەی سیاســــــییەوە هەبێت من پێموایە سەركردە كوردەكان 
بەرپرســــــیارانە رەفتاریــــــان كردووە بۆ جێگیركردنی سیســــــتمی 
فیدراڵــــــی، بەڵام هەروەك دەزانین كە بارودۆخی ئاســــــایش زۆر 
خــــــراپ بــــــووە، ئەمەش وا دەكات ســــــنوورێك بــــــۆ هەوڵەكانت 
هەبێت بەتایبەتی كە ملمانێی سیاســــــی شــــــیعە و سوننەكان 

یەكانەكراوەتەوە و درێژەی هەیە. 

ئەمەریكا تەواو نائومێدبوو 
لە سەرۆك وەزیرانی عێراق 
لەبەر ئەوەی نەیتوانی 
بەرەوپێشچوون لەسەر 
ئاستی بەدەستهێنانی 
ئاشتبوونەوەی سیاسی و 
نیشتمانی بهێنێتەدی، بەڵام 
حاڵی حازر ئەمەریكا هیچ 
پاڵێوراوێكی دیكە شك 
نابات تاوەكو دەست لە 
مالیكی هەڵبگرێت

گەر حكوومەتی مەركەزی 
كۆنتڕۆڵی لە دەستدا و 
حكوومەتە مەحەلییەكان 
دەسەڵات و بەرپرسیارێتی 
دابینكردنی ئاسایش و 
خزمەتگوزارییەكانیان گرتە 
ئەستۆ ئەوا عێراق دابەش 
دەبێت بۆ سێ هەرێم

 ئەگەری گۆڕانی سیاسەتی ئەمەریكا
لە عێراقدا دەكرێت

*ئایا ئیدارەكەی ســــــەرۆك بۆش دەتوانێت ســــــەركەوتن بەدەست 
بهێنێت لەو ماوەی چەند مانگی داهاتوودا؟واتە لەماوەی ئێستا 

تا سەرۆكی تازەی ئەمەریكا هەڵدەبژێرێت؟
- لە راســــــتیدا ئەوە دەوەســــــتێتە سەر هەڵوێســــــت و سیاسەتی 
سەرۆكی داهاتووی ئەمەریكا. لە هەڵبژاردنە سەرۆكایەتییەكاندا 
گفتوگــــــۆ لە بــــــارەی عێراقەوە دەكرێت و ئەگــــــەری گۆڕانی 
سیاسەتی ئەمەریكاش دەكرێت لە ئەنجامی ئەو گفتوگۆیانەوە. 
كۆمارییەكانیــــــش دەرفەتێكیان بۆ دروســــــت دەبێت تاوەكو بڕیار 

لەسەر سیاسەتی داهاتووی ئەمەریكا بدەن لە ئاست عێراقدا.

كاتێك سەرۆك بۆش پۆستی سەرۆكایەتی جێدەهێڵێت
ژمارەیەكی بەرچاوی هێزە سەربازییەكانی سوپای ئەمەریكا 

لە عێراقدا دەمێننەوە
*وڵاتە یەكگرتووەكانی ئەمەریكا ســــــتراتیجییەتی زیادكردنی 
ژمــــــارەی هێزە ســــــەربازەكانی پیادەكرد لە پێناو باشــــــتركردنی 
بارودۆخی ئاسایشدا، پێویستە وڵاتە یەكگرتووەكان چ سیاسەت 
و هەنگاوێك بگرێتەبەر بۆ بەدەســــــتهێنانی سەركەوتن لە پرۆسە 

سیاسییەكەدا؟
- ئەوە ئاشكرا و روونە كە كاتێك سەرۆك بۆش پۆستی سەرۆكایەتی 
جێدەهێڵێت ژمارەیەكی بەرچاوی هێزە ســــــەربازییەكانی سوپای 
ئەمەریكا لە عێراقدا دەمێننەوە، كە دەگاتە نزیكەی هەمان ئەو 
ژمارەیەی پێش ســــــتراتیژییەتی زیادكردنی هێزەكان لە عێراقدا 
هەبوون. ســــــەرۆكی داهاتووی ئەمەریكا دەبێت بڕیار لەســــــەر 
چارەنووســــــی ئەو هێزانە بدەن، جۆن مەككاین رایگەیاندووە كە 
درێژە بە سیاسەتی هێشــــــتنەوەی ئەو هێزانە دەدات، لەلایەكی 
دیكــــــەوە هــــــەردو پاڵێــــــوراوی دیموكرات ســــــیناتۆر كلینتۆن و 
ئۆبامــــــا رایانگەیاندووە كە پانی كەمكردنەوە و كشــــــاندنەوەی 
ئەو هێزانەیان لەبەر دەســــــتە هەموو هێزە شەڕكەرەكان پاشەكشە 
پێدەكەن و رەنگە تەنها یەك  دوو لیوای ســــــوپای ئەمەریكا لە 
عێراقدا بهێڵنەوە. پرسیارە بنەڕەتییەكە ئەوەیە كە ئایا دەتوانن ئەو 
نەخشەی كشــــــانەوەیە جێبەجێبكەن، لەبەر ئەوەی پاشەكشەكردن 
و جێهێشــــــتنی عێراق مەترسی ئەوەی لێدەكرێت كە دووبارە شەڕ 
و ناكۆكی و توندوتیژی تائیفی و ئیتنی سەرهەڵبداتەوە لە ناو 

عێراقدا.

حاڵی حازر ئەمەریكا هیچ پاڵێوراوێكی دیكە شك نابات
تاوەكو پشتگیری لێبكات و دەست لە مالیكی هەڵبگرێت

*پێتوایە پشــــــتگیریكردنی وڵاتە یەكگرتووەكانی ئەمەریكا بۆ 
سەرۆك وەزیرانی عێراق بەردەوام دەبێت؟

- من پێموایە ئەمەریكا هیــــــچ بەدیلێكی دیكەی نییە. وڵاتە 
یەكگرتووەكانی ئەمەریكا تەواو نائومێدبوو لە سەرۆك وەزیرانی 
عێراق لەبەر ئەوەی نەیتوانی بەرەوپێشــــــچوون لەســــــەر ئاستی 
بەدەســــــتهێنانی ئاشتبوونەوەی سیاسی و نیشتمانی بهێنێتەدی، 

بەڵام حاڵی حازر ئەمەریكا هیچ پاڵێوراوێكی دیكە شك نابات 
تاوەكو پشتگیری لێبكات و دەست لە مالیكی هەڵبگرێت.
ئەگەر پێكهاتنەوەی نیشتمانی سەركەوتوو نەبێت
دەرئەنجامەكە دابەشبوونی ئەمری واقیع دەبێت

*ئەگەر پێكهاتە ســــــەرەكییەكانی عێراق وەك ســــــوننە و شیعە 
و كوردەكان نەگەیشــــــتنە كۆدەنگ و رێككەوتنێكی سیاسی، 
ئایا دەرئەنجامەكانی ئەم رێكنەكەوتنە چی دەبێت و پرۆســــــەی 

سیاسی بە چ چارەنووسێك دەگات؟
من پێموایە دەرئەنجامەكە دابەشــــــبوونی ئەمری واقیع دەبێت. 
واتــــــە گەر حكوومەتــــــی مەركەزی كۆنتڕۆڵی لە دەســــــتدا و 
حكوومەتە مەحەلییەكان دەسەڵات و بەرپرسیارێتی دابینكردنی 
ئاســــــایش و خزمەتگوزارییەكانیــــــان گرتە ئەســــــتۆ ئەوا عێراق 
دابەش دەبێت بۆ ســــــێ هەرێم، هەرێمی كوردســــــتان و هەرێمی 
شیعەكان لە باشوور و هەرێمی سوننەكان لە ناوەڕاستی عێراق. 
ئەمەریكا خوازیاری ئــــــەم دەرئەنجامە نییە و هەوڵی پێكهێنان 
و درێژەپێدانی حكوومەتێكــــــی ناوەندی دەدات لە چوارچێوەی 

سیستمێكی فیدراڵیدا.

لە عێراقدا
زەمەنی حكوومەتی ناوەندی بەهێز بەسەرچوو

*ئایا سیســــــتمی فیدراڵی دەتوانێت یەكێتی عێراق بپارێزێت؟ 
پێشــــــبینی دەكەیت عێراق وەك وڵاتێكــــــی یەكگرتوو بمێنێتەوە 

یاخود چارەنووسی دابەشبوونە؟
- ئەوە پرســــــیارێكی باشە، من ناتوانم پێشبینی داهاتووی دوور 
بكەم، بەڵام پێموایە ناتوانین بگەڕێینەوە بۆ ئەو سەردەمەی كە 
حكوومەتێكی مەركەزی بەهێز لە بەغدا بوونی هەبوو هەروەك 
لە ســــــەردەمی سەدام حوســــــێندا، لەبەر ئەوە حاڵی حازر ئەوەی 
هەرێمی كوردســــــتانی عێراق تا رادەیەكی زۆر ســــــەربەخۆییە، 
هەروەها هێزگەلێكی زۆریش هەیە لە باشــــــوور و لە بەسرەدا كە 
خوازیاری بەدەستهێنانی سەربەخۆیی زیاترن. واتە حكوومەتی 
ناوەنــــــدی زۆر لاوازە، من پێموایە لە داهاتوویەكی نزیكشــــــیدا 
حكوومەتی ناوەنــــــدی بە لاوازی دەمێنێتــــــەوە. رەنگە ئەوە لە 
داهاتوویەكی دووردا گۆڕانكاری بەســــــەردا بێت، بەڵام هەروەك 
ئاماژەم پێكرد لە ئایندەی نزیكدا عێراق لە باری دابەشــــــبووندا 

دەبێت.
سەردانی ئەحمەدی نەژاد بۆ عێراق

رەنگدانەوەی دەستڕۆیشتوویی ئێرانە لە عێراقدا
*راوبۆچوونتان چییە لەسەر ســــــەردانەكەی ئەحمەدی نەژاد؟ 

ئایا پێشبینی چ دەرئەنجامێكی لێدەكرێت؟
لە راســــــتیدا ئەوە رەنگدانەوەی پێگەی بەهێزی ئێرانە لە رووی 
دەستڕۆیشــــــتووی ئێرانەوە لەســــــەر بارودۆخــــــی عێراق بەهۆی 
پەیوەندییەكانی لەگەڵ زۆرێك لە پارت و گرووپە سیاسییەكانی 
نــــــاو عێراقەوە. مــــــن پێموایە ئێران رۆڵێكی گــــــەورە دەبینێت و 
كاریگەرییەكی زۆری دەبێت لەسەر ئاسایش و بەرەوپێشچوونی 
سیاســــــی لە عێراقدا. ســــــوننەكان نیگەرانن لە هەڵكشانی رۆڵ 
و دەستڕۆیشــــــتووی ئێران لە عێراقدا و هەندێك لە شیعەكانیش 

زۆر زەحمەتە لەسەر بارودۆخی عێراق پێشبینی 

بكرێت لەبەر ئەوەی سەركەوتن لە عێراقدا مەحاڵە
 پرۆفیسۆر پیتەر 

ساگ نێت، ئوستادی 
زانستی مێژووی 

رۆژهەڵاتی ناوەڕاستە 
 Utah لە زانكۆی

و پسپۆر و تایبەتمەندە 
لەسەر مێژووی 

دروستبوونی عێراقی 
نوێ 2003-1918، 

لەسەر مێژووی 
عێراقیش چەندین 

كتێبی نووسیبوو لەوانە: 
هەندێك كاردانەوە لەسەر 

سروشتی بەریتانیا لە 
عێراقدا لە ساڵانی 

-1914 ،1946-1918
.1932

هەروەهــــــا لــــــە ســــــاڵی 
كتێبێكــــــی  2003یــــــش 
بەناونیشانی )مێژوویەكی 
رێكخــــــراو بــــــۆ عێراقی 

2003( بڵاوكردۆتەوە.
نێت  ساگ  پرۆفیسۆر 
بە یەكێك لە پســــــپۆرانی 
سیاســــــی رۆژهەڵاتــــــی 
ئاستی  لەسەر  ناوەڕاست 

جیهان پۆلێن كراوە.
ئاییندەی  بە  ســــــەبارەت 
سیاســــــی عێراق، گوڵان 
پرۆفیسۆر  بە  پەیوەندی 
و  كــــــرد  نێت  ســــــاگ 
بۆ  بەمجــــــۆرە  بەڕێزی 
گوڵان هاتە ئاخاوتن.  

زۆر زەحمەتە لەسەر بارودۆخی عێراق پێشبینی بكرێت
* وەكو شــــــارەزایەك لە مێژووی سیاسیی عێراق، ئەمڕۆ 
عێــــــراق بە قۆناغێكی گرنگ و ناســــــك تێدەپەڕێت. ئایا 
بەڕێــــــزت تێڕوانینت چییە بەرامبەر بــــــە باری ئەمڕۆی 

عێراق؟
- ئەمە پرســــــیارێكی ئاڵۆزە، هەروەوكو هەموومان دەزانین 
داگیركردنی ویایەتە یەكگرتووەكانی ئەمەریكا بۆ عێراق 
بــــــووە هۆی درووســــــتبوونی چەنــــــد بارودۆخێكی ئاڵۆزو 
چاوەڕوان نەكــــــراو. بۆیە زۆر زەحمەتە پێشــــــبینی بكرێت 
لەسەر باری عێراق، یان پێشبینی بكرێت لەسەر ئەوەی كە 
چاوەڕوانی لێ دەكرا ببێت لە پێش رووخانی رژێمی بەعسی 
ســــــەددام حوســــــێن. بۆیە ئەوەی ئەمڕۆ لە عێراق دەیبینم 

بریتییە لە بەرزبوونەوەی ئاستی تووندوتیژیی تایفەگەری، 
كە پێشــــــتر هەرگیز بەم ئاست و رێژەیە بەرزە نەبووە. لەبەر 
ئەوە، چاككردنەوە و بەئاسایی كردنی بارودۆخەكان بووەتە 
ئەركێك و كەوتووەتە ســــــەر شانی عێراقییەكان كە لەوانەیە 
ساڵانێكی زۆر بخایەنێت بۆ وەدیهاتنی. هەروەها ویایەتە 
یەكگرتووەكانــــــی ئەمەریكاش پێویســــــتە رۆڵێكی گەورە 
ببینێــــــت لەم پڕۆســــــەیە ئەویش لەڕێــــــگای بەكارهێنانی 

سیاسەتی نەرم و كارا.

لەو بڕوایەدا نیم سەرۆك تاڵەبانی
بتوانێت ئەم كێشەیە بە ئاسانی چارەسەربكات

* تاكو ئەمڕۆش، عێراق هەر لەژێر هەڕەشــــــەی وڵاتانی 

پرۆفیسۆر پیتەر سلاگ نێت  ئوستادی مێژوو لە ئامۆژگای رۆژهەڵاتی ناوەڕاست بۆ گوڵان:

دراوســــــێ بووە. بەڵام ئێســــــتا دەبینین جۆرە تێگەیشتنێك 
هاتووەتە ئاراوە، بەتایبەتی لەدوای ســــــەردانەكەی سەرۆك 
ئەحمــــــەدی نەژاد بۆ عێراق، ســــــەرەڕای ســــــەردانەكەی 
ســــــەرۆك كۆمار جەلال تاڵەبانی بــــــۆ توركیا. ئایا بەڕێزت 
لەو بڕوایەدای كە ســــــەردانەكەی سەرۆك جەلال تاڵەبانی 
كاریگەریی هەبێت لە ئاســــــایی كردنەوەی پەیوەندییەكانی 

نێوان عێراق و توركیا؟
- لەڕاســــــتیدا، ئەمە ئەو گرفتەیە كــــــە كوردەكانی عێراق 
نایانەوێت قسەی لەسەر بكەن. بەتایبەتی لەگەڵ هەبوونی 
كێشەی PKK، سەرەڕای دەســــــتێوەردانەكان لە هەرێمی 
كوردستانی عێراق. ئەمەش كێشەیەكە كە چارەسەركردنی 
زۆر زەحمەتە، لەبەر ئەوەی هەر وەكو دەزانن سنووری نێوان 
توركیاو عێراق سنوورێكی فراوان و گەورەیەو چەكدارەكانی 
PKK زۆر بەئاســــــانی دزە دەكەنە نــــــاو خاكی هەرێمی 
كوردســــــتان، هەروەها وەكو ئاشــــــكرایە زۆربەی كوردەكان 
سۆزیان هەیە بۆ PKKو پشتگیرییان لێ دەكەن لەو كارو 
چالاكییانــــــەی كە لەدژی حكوومەتــــــی توركیا ئەنجامی 
دەدات، مەبەستم هەموو كوردەكان نییە، بەڵام بەشێوەیەكی 
گشــــــتی، PKK هەوڵ دەدات بۆ بەرزكردنەوەی سۆزی 
نەتەوایەتیی كوردەكانی توركیاو پاراستنی ماف و ئازادی 
و بەرژەوەندییەكانیــــــان كــــــە كاریگەرییەكی زۆری هەبووە 
لەســــــەر كوردەكانی عێراق. بۆیە، لەو بڕوایەدا نیم سەرۆك 

تاڵەبانی بە ئاسانی بتوانێت ئەم كێشەیە چارەسەربكات.

بە هیچ شێوەیەك سەركەوتن
 لە عێراقدا بەدەست نایەت

* لەماوەی 5 ساڵدا، سیاسەت و ستراتیژییەكانی ویایەتە 
نەیتوانی ســــــەركەوتن بەدەست  یەكگرتووەكانی ئەمەریكا 
بێنێت لــــــە عێراق. بۆیە، بێجگە لە ســــــەركەوتن، ویایەتە 
یەكگرتووەكانــــــی ئەمەریكا هیــــــچ رێگاچارەیەكی تریان 
لەپێــــــش نییە. بەڕای تۆ، لەماوەی ئەم ســــــاڵەو مانەوەی 
ســــــەرۆك بۆش لە كۆشــــــكی ســــــپی دەبێتە مایەی وەدی 
هێنانی سەركەوتنی ویایەتە یەكگرتووەكانی ئەمەریكا لە 

عێراق؟
- نەخێــــــر، بــــــە هیچ شــــــێوەیەك ســــــەركەوتن بەدەســــــت 
ناهێنێت، لەبەر ئەوەی ســــــەرۆك »بۆش«و »ڕامسفێڵد« 
بەرپرسیارن بەرامبەر بەم سیاسەتە بێ مانایانەی ویایەتە 
یەكگرتووەكانی ئەمەریكا لە عێراق. بۆیە، تاكە ئومدێمان 
بریتییە لەوەی كە كەســــــێك بێت بۆ كۆشكی سپی، بە بیرو 
ســــــتراتیژییەتێكی نوێوە، كە بتوانێت لایەنە سیاسییەكانی 
عێراق كۆبكاتەوە بۆ ئەنجامدانی دانوستاندنێكی بونیاتنەر، 
لەپێناوی كۆتایی پێ هێنانــــــی توندوتیژیی تایفەگەری 
لەعێراق. بۆیە من بڕوام وایە كە مانەوەی سەرۆك بۆش لە 
كۆشكی سپی هیچ كاریگەرییەكی نابێت لە ئەنجامدانی 

گۆڕانكاری لە بارودۆخی عێراق.

لەپێناوی پەرەپێدانی ئاشتەوایی سیاسی لە عێراق پێشی 
هەموو شتێك پێویستە كۆنفرانسێك بۆ وڵاتانی دراوسێ 

ئەنجام بدرێت
* لەپێناوی سەقامگیریی رەوشی ئاسایش، ویایەتە یەكگرتووەكانی 
ئەمەریكا هەســــــتا بە پیادەكردنی سیاســــــەتی »Surge« لە 
عێراق. ئایا بەڕای تۆ، چ رێگاچارەیەك پێویستە پیادە بكرێت بۆ 

پەرەپێدانی ئاشتەوایی سیاسی لە عێراق؟
- لەپێناوی پەرەپێدانی ئاشتەوایی سیاسی لە عێراق، بەڕای من، 
ســــــەرەتاو پێشی هەموو شتێك پێویســــــتە كۆنفرانسێك بۆ وڵاتانی 
دراوســــــێ ئەنجام بدرێت، مەبەســــــتم لە: توركیاو سوریاو ئێران و 
عەرەبستانی سعودیە، بۆ ئەوەی تاوتوێكردنێكی چڕبكرێت لەگەڵ 
ئەو وڵاتانە. هەروەكو دەزانین، یاخیبووە سوننەكان لە عەرەبستانی 
سعودیەوە پاڵپشتییان لێ دەكرێت و پارەو چەكیان بۆ دابین دەكرێت، 
مەبەستم حكوومەتی سعودیە نییە، بەڵكو تاكەكان تەمویلی یاخیبووە 
سوننەكان دەكەن، بەڵام ئەو راستییە ئاشكرایە كە سەرچاوەكەیان لە 
ســــــعودیەوەیە. هەروەها بەرەوپێشبردنی پەیوەندییەكان لەگەڵ ئێران 
بەشــــــێوەیەكی ئاشتییانەو درووســــــت كارێكی گرنگ و پێویستە. 
بەتایبەتی لەدوای سەردانەكەی سەرۆك ئەحمەدی نەژاد بۆ عێراق 

كە بە هەنگاوێكی بونیاتنەرو بەسوودو گرنگ دادەنرێت.

هەرێمی كوردستان پێویستە
بەڵام هەرێمی شیعە و سوننە بێ مانایە

*لەماوەی 80 ساڵی رابردوودا، عێراق ئەو راستییەی سەلماند كە 
ناتوانێــــــت لەڕێگای بەكارهێنانی هێز بە یەك پارچەیی بمێنێتەوە. 
بۆیە، فیدراڵییەت تاكە رێگایە بۆ پاراستنی یەك پارچەیی عێراق. 
رای تۆ چییە؟ ئایا تۆ لــــــەو بڕوایەدای كە فیدراڵییەت بتوانێت 

یەك پارچەیی عێراق بپارێزێت؟
- بڕواناكــــــەم فیدراڵییەت كاریگەریی هەبێت لەم بارەیەوە، بەڕای 
من درووســــــتترین و باشترین شت ئەوەیە كە هەرێمێكی كوردستان 
هەبێت. نزیكەی 16 ســــــاڵە ئێوە جــــــۆرە ئۆتۆنۆمییەكتان هەیە لە 
باكــــــووری عێراق. بەڵام بەڕای من مەحاڵــــــەو لەگەڵ ئەوەدا نیم 
هەرێمێكی شیعە یان هەرێمیكی سوننە لە عێراق درووست ببێت و 
بەڕای من شتێكی بێ مانایە، پێویستە شیعەو سوننەكان رێككەون 

لەسەر ئایندەیەكی سیاسی بۆ هەردوو لایەن لە عێراق.

پێویستە گەشبین بین
لەسەر ئایندەی هەرێمی كوردستان

* هەرێمی كوردســــــتان و بەپێچەوانەی ناوچەكانی تر، ئارامترین 
و هێمنتریــــــن ناوچەیە لە عێراق. ئەمڕۆش هەرێمی كوردســــــتان 
كەوتووەتە ژێر فشــــــاری هەڕەشــــــەكانی توركیــــــاو بەغدا بە پێی 
پێویســــــت هاوكاریی هەرێمی كوردســــــتان نــــــاكات. ئایا ئایندەی 

هەرێمی كوردستان چۆن دەبینیت؟
- بەڵێ، هەر لەم رووەشــــــەوە پێویستە گەشبین بین لەسەر ئایندەی 
هەرێمی كوردستان. كێشەی ناوخۆیی توركیا كێشەیەكە پەیوەندیی 
بــــــە خۆیانەوە هەیەو تاكو چەكدارەكانــــــی PKK نەتوانن بێن بۆ 
باكووری عێراق ئەوە توركیــــــا هیچ كارێكی نامێنێت لە عێراق و 

نابێتە مایەی هەڕەشە بۆ ناوچەكە.

 سەرۆك »بۆش«و 
»ڕامسفێڵد« بەرپرسیارن 
بەرامبەر بەم سیاسەتە 
بێ مانایانەی ویلایەتە 
یەكگرتووەكانی ئەمەریكا 
لە عێراق

تاكە ئومدێمان بریتییە 
لەوەی كە كەسێك بێت 
بۆ كۆشكی سپی، بە 
بیرو ستراتیژییەتێكی 
نوێوە، كە بتوانێت لایەنە 
سیاسییەكانی عێراق 
كۆبكاتەوە بۆ ئەنجامدانی 
دانوستاندنێكی بونیاتنەر، 
لەپێناوی كۆتایی پێ 
هێنانی توندوتیژیی 
تایفەگەری


